
Útdráttur 

Markmið ritgerðarinnar er að varpa ljósi á kynímyndir og kynhlutverk kvenna í Pakistan 

er verða fyrir heimilisofbeldi. Í þessu samhengi verður fjallað um Pakistan sem 

karlaveldi (e. patriarchy) og dæmi tekin úr pakistanskri menningu til að útskýra hvers 

vegna Pakistan er almennt talið karlaveldi.  

Fyrst verður farið út í feminískar kenningar, með áherslur á valdaójafnvægi 

kynjanna og hugmyndir um heimilisofbeldi og sérstaklega karlaveldi. Íslamskur 

femínismi Pakistan kemur fyrir og saga hans er rakin ásamt gagnrýni íslamskra 

femínista í Pakistan á vestrænan femínisma.  

Rýnt verður í birtingarmynd karlaveldis í Pakistan, áherslan verður á 

fjölskylduna og stjórnarfar. Kynímyndir og kynhlutverk kvenna verða til umfjöllunar. 

Atbeini kvenna og menningarleg mótun þeirra verður ofarlega í umræðunni. Sumar  

konur í Pakistan eru mjög háðar karlmönnum í kringum sig og reyna margar þeirra að 

sinna íhaldssömum, menningarlegum kynhlutverkum sem karlaveldið setur þeim. 

Að lokum verður fjallað um heimilisofbeldi, viðhorf fólks til heimilisofbeldis og 

birtingarmynd þess í Pakistan. Rannsóknir sýna að 70-90% kvenna verði fyrir 

kynbundnu heimilisofbeldi í Pakistan. Þar í landi er heimilisofbeldi gegn konum að vissu 

marki réttlætt vegna hugmyndafræði karlaveldis. Heimilisofbeldið er afsprengi 

karlaveldis, í menningu karlaveldis þar sem karlmenn eru almennt taldir æðri en konur. 

 

Lykilorð: Heimilisofbeldi, karlaveldi, Pakistan, íslam, femínismi, kynhlutverk, 

kynímyndir,  

 

 

 



  

4 

Abstract 

The aim of this thesis is to shed light on women’s gender-images and gender-roles in 

Pakistan who suffer domestic violence. In this context Pakistan is considered a 

patriarchal society. Examples from pakistani culture will educate us on why Pakistan is 

commonly considered a patriarchy. 

Feminist theories will be used to discuss power imbalance between the sexes 

along with conepts of domestic violence and patriarchy. Islamic feminism and it’s saga 

in Pakistan will unfold as will Islamic feminist criticism on western feminism. 

Image of patriarchy in Pakistan will be up for discussion where the family and 

polity play an important role. Gender-images and gender-roles will be up for debate. 

Women’s agency and their cultural formation is highlighted in this discussion. Some 

women in Pakistan are dependent on men and many of them try to keep up with 

conservative, culturally assigned, patriarchal gender-roles. 

At last the thesis will focus on domestic violence, attitudes towards domestic 

violence in Pakistan will be discussed along with it’s appearance. Researches have 

shown that 70-90% of women in Pakistan suffer domestic violence in their lifetime. 

Domestic violence is justified up to a certain point in Pakistan due to patriarchal 

ideology. Domestuc violence a result of patriarchy, witin a patriarchal culture where 

men are generally considered superior to women.  

 

Keywords: Domestic violence, patriarchy, Pakistan, islam, feminism, gender-roles, 

gender-images.  

Inngangur 

Heimilisofbeldi er umfangsmikið vandamál á heimsvísu og þjáningarfullur raunveruleiki 

allt of margra.  Heimilisofbeldi er bæði menningar- og félagslegt mótunarafl sem hefur 

í för með sér alvarlegar og neikvæðar afleiðingar. Skoðanir um áhrif og ástæður þess 

eru jafn ólíkar og þær eru margar.  

Umfang, áhrif og ástæður heimilisofbeldis í heiminum krefjast ólíkra nálgana á 

mörgum sviðum. Læknisfræði, sálfræði, félagsfræði, hagfræði og mannfræði hafa með 

einum eða öðrum hætti reynt að varpa ljósi á þennan rótgróna vanda í samfélagi 

manna.  

Einstaklingurinn er mótaður af menningunni í kringum hann og er hann 

holdgervingur félagslegra samskipta (Strathern, 1988, bls. 12). Með þessa yfirlýsingu að 

leiðarljósi ætla ég að rýna í karlaveldi (e. patriarchy) eins og það birtist í Pakistan. Ég 

mun styðjast við skýringu Tracy (2007, bls. 576) á hugtakinu patriarchy, það er: 

„Karlaveldi eins og hugtakið gefur til kynna er tilvísun í veldi karla, sem sé að karlar hafi 

yfirráð. Hugtakið felur í sér ákveðin kynhlutverk þar sem karlar ráða yfir konunum“ (e. 

„“Patriarchy” refers to “male rule” and hence “male authority” and describes a very 

broad continuum of gender role models in which males have some type of gender 

based authority over females“). Ég nota vísvitandi þýðinguna karlaveldi af enska orðinu 

patriarchy frekar en hefðbundnu þýðinguna feðraveldi. Ástæðan er sú að mér finnst 

karlaveldi vera meira viðeigandi, lýsandi og víðtækara hugtak en feðraveldi.  

Túlkunin á valdi getur verið mismunandi og þess vegna finnst mér mikilvægt að 

að gera grein fyrir valdinu í þessari ritgerð. R. Zakar, M. Z. Zakar og Kraemer (2013) 

fjalla um hugmyndir Foucault (1977 í Zakar o.fl., 2013, bls. 15) um hinn eftirláta eða 

„hlýðna líkama“ (e. docile bodies). Foucault segir þessa „líkama“ hentuga til þvingunar 

og stjórnunar og að þeim sé hægt að breyta og bæta til þess að þjóna þeim sem 

valdameiri eru. Hlýðni þeirra og undirgefni er fengin með aga, valdi og ofbeldi. Foucault 

telur að agi með þessum hætti sé leið til að stjórna atbeini og stöðu þessara „líkama“. 

Umfram allt eru þessir „eftirlátu líkamar“ hentugir til mótunar og undirokunar. Zakar 

o.fl. (2013) styðjast við þessar hugmyndir Foucault í umfjöllun þeirra um „fyrirmyndar 

eiginkonu“. Svipuð umræða verður til umfjöllunar í kaflanum um kynímyndir og 

kynhlutverk kvenna í karlaveldi. 

Ég ætla að fjalla um kynbundið heimilisofbeldi í þessum menningarheimi ásamt 

kynímyndum kvenna sem búa í umræddu karlaveldi og eru fórnarlömb 

heimilisofbeldis. Vegna þess hve fjölþætt heimilisofbeldi er finnst mér mikilvægt að 

taka dæmi úr öðrum fræðigreinum en mannfræði til þess að tengja saman og gefa 

sterka mynd af viðfangsefni þessarar ritgerðar. 

Strathern (1988, bls. 34) bendir á að innan mannfræðinnar sé ákveðið 

samkomulag um það að fletta ofan af karlaveldi ásamt því að grannskoða og afhjúpa 

grunnstoðir samskipta kynjanna í félagslegu samhengi. Hún segir að karlaveldi hafi oft 

borið á góma og hafi það mikið verið rannsakað. Strathern bætir við og segir að 

karlaveldi búi yfir því sem hún kallar „heillandi óumflýjanleika“ eða „fascinating 

inevitability“. Jafnframt segir hún að staðreyndir um karlaveldi séu mótaðar af 

sértækum ástæðum hverju sinni, það er að hver og ein staðreynd er bundin sögulegu 

og félagslegu samhengi. Þetta viðhorf Strathern til umræðunnar um  karlaveldi og þessi 

„heillandi óumflýjanleiki“ fellur vel að umfjöllun minni í þessari ritgerð.  

Ég er með svipaðar fyrirfram gefnar hugmyndir um heimilisofbeldi í karlaveldi 

Pakistan og Mahsud (2007, bls. 28-29). Þessar hugmyndir eru að miklu leyti í samræmi 

við heimildir ritgerðarinnar. Hugmyndirnar sem ég gef mér eru:   

Ofbeldi gegn konum í Pakistan er útbreitt vandamál, Pakistan er kjörinn 
vettvangur til að rýna í dæmi um karlaveldi, heimilisofbeldi er einkamál sem 
á sér stað innan rýmis fjölskyldunnar, ofbeldi gegn konum í karlaveldi er upp 
að vissu marki réttlætanlegt, heimilisofbeldi er afsprengi karlaveldis, í 
menningu karlaveldis eru karlmenn almennt taldir æðri en konur. 

 

Femínisminn hefur rennt sterkum stoðum undir þau rök að karlaveldi (e. 

patriarchy) sé stór þáttur í heimilisofbeldi og hafa ótal rannsóknir og skrif í anda 

femínismans bent á það. Þessum kyndli verður áfram haldið á lofti í þessari ritgerð. 

Komið verður inná sögu femínismans í tengslum við heimilisofbeldi ásamt því að fjalla 

stuttlega um áhrif femínískra rannsókna á þessu sviði.  

Kynjamunur, misskipting og ofbeldi gegn konum verður ofarlega í umræðunni 

og mun ég rekja ástæður þess af hverju femínisminn sé rökrétt nálgun á heimilisofbeldi 

í heiminum. Ennfremur mun ég leggja upp úr því að fjalla um íslamskan femínisma 

enda ástæða til því að yfirgnæfandi meirihluti íbúa Pakistan eru múslímar. Í femíníska 

hluta ritgerðarinnar er einnig markmiðið að varpa ljósi á karlaveldi og færa rök fyrir því 

af hverju Pakistan er almennt álitið karlaveldi. Kynímyndir og kynhlutverk (e. gender 

roles) eru ómissandi þáttur í þessu samhengi og fjallað verður um kynímyndir  kvenna í 

karlaveldi Pakistan og hvernig heimilisofbeldi spilar þar hlutverk í mótun kynlutverka 

og kynímynda. Áhersla verður lögð á að notast við nýlegar heimildir frá fræðimönnum í 

Pakistan og suður-Asíu til að gefa skýra mynd af karlaveldi, heimilisofbeldi1, kynímynd 

kvenna og karla. Jafnframt verður fjallað um viðhorf karla og kvenna til heimilisofbeldis 

í Pakistan.  

Umfjöllunin um heimilisofbeldi verður almenns eðlis, það er að segja ekki 

verður fjallað um ákveðnar tegundir ofbeldis s.s. líkamlegt, andlegt eða kynferðislegt. 

Yfirleitt eru þessir þættir aðskildir, sérstaklega þegar snýr að heilbrigðisvísindum og 

afbrotafræði. Markmiðið innan heilbrigðisvísinda er að gera ítarlega grein fyrir og 

rannsaka heilsufarsvandamál, bæði andlega og líkamlega áverka sem verða vegna  

heimilisofbeldis ásamt því að skjalfesta þessa áverka fyrir ákæruvaldi hverju sinni 

(Campbell, 2002, bls. 1335). Aftur á móti verður stiklað á skilgreiningum á 

heimilisofbeldi og fjallað aðeins um það hvernig heimilisofbeldi birtist í Pakistan. Fjallað 

verður um íslam og hvort sú umræða taki föstum tökum á heimilisofbeldi, ástæðum 

þess og réttlætingu. Skýrt skal tekið fram að í þessari ritgerð verður fjallað um 

heimilisofbeldi sem andlegt, líkamlegt og/eða kynferðislegt kynbundið ofbeldi 

eiginmanns, eða annars náins karlmanns gagnvart konu. Ekki verður fjallað sérstaklega 

um ofbeldi gegn börnum eða ofbeldi gagnvart körlum af hendi kvenna. 

Reynt verður að nálgast skynjun á heimilisofbeldi. Ég ætla að rýna í fyrri 

rannsóknir og annað fræðilegt efni sem fjallar um viðhorf fólks í Pakistan til 

heimilisofbeldis og upplifun fólks á því. Ég ætla að draga fram viðhorf karla á 

heimilisofbeldi og kynbundnu ofbeldi í Pakistan og mun ég notast við rannsóknir frá 

fræðifólki í Pakistan til þess að fá eins skýra heildarmynd og mögulegt er. Ég mun leggja 

áherslu á að greina frá og draga fram skýra mynd af upplifun kvenna sem verða fyrir 

heimilisofbeldi í Pakistan. Ég  mun ennfremur taka dæmi til að renna stoðum undir þær 

                                                       
1 Mikilvægt er að taka fram að nánast allar rannsóknirnar um heimilisofbeldi í Pakistan hafa það 

sameiginlegt að fjalla um fólk í slæmri efnahagsstöðu. 

kenningar að karlaveldi móti með einhverjum hætti skynjun og upplifun kvenna á 

heimilisofbeldi í Pakistan.  

Ég gef mér það sem ákveðna breytu að Pakistan sé karlaveldi til að flækja ekki 

umfjöllunina. Enda er ég eingöngu að fjalla um karlaveldið í sinni sterkustu og skýrustu 

birtingarmynd. Ástæðan fyrir því að Pakistan varð sérstaklega fyrir valinu er einfaldlega 

sú að það var fyrsta þjóðríkið sem kom í huga minn þegar minnst var á karlaveldi. Það 

má  sennilega rekja það til umræðu og umfjöllunar almennt. 

Strathern (1988, bls. 16) bendir á að það sé skammsýni og jafnvel lítillækkandi 

að líta svo á að „okkar“ hugmyndir séu þjóðhverfar (e. ethnocentric) og það að við 

ættum að líta til „þeirra“ hugmynda. Hún leggur áherslu á að þess í stað sé mikilvægt 

að gera sér grein fyrir eigin hagsmunum og áhuga á efninu. Í mínum efnistökum líkt og 

hennar liggur áhugi vestrænna mannfræðinga á að greina önnur samfélög.2 Með þessa 

yfirlýsingu í huga finnst mér mikilvægt að gera grein fyrir því að sjálfur lít ég svo á að 

heimlisofbeldi sé félags- og menningarlegt vandamál. Umfjöllun mín um annan 

menningarheim en minn eigin kann þess vegna að litast af þessu viðhorfi. Ég ætla mér 

ekki að fjalla um málefnið útfrá „við“ og „hinir“. Þess vegna hef ég lagt áherslu á að 

finna heimildir frá fræðifólki í Pakistan og styðjast við rannsóknir sem skoða frásögn 

karla og kvenna þar í landi. 

Áhugann á því að fjalla um heimilisofbeldi og kynbundið ofbeldi má rekja til 

þess að ég sat áfanga í afbrotafræði í Háskóla Íslands haustið 2014. Í þeim áfanga 

skrifaði ég ritgerð um heimilisofbeldi, ástæður og úrræði útfrá félagsfræðikenningum. 

Á sama tíma var ég í sjálfboðastarfi hjá UN Women, sem var hluti af námi mínu í 

mannfræði. Mér fannst því tilvalið að tvinna saman femínískar hugmyndir um 

karlaveldi og nálgast heimilisofbeldi útfrá mannfræðilegu sjónarmiði.  

Rétt er að minnast á það að inngangurinn er skrifaður í fyrstu persónu en 

meginmál og niðurstöður í þriðju persónu. 

                                                       
2 It is obviously shortsighted merely to be disparaging, to say that 'our' ideas are 'ethnocentric' and that 

we should look at 'their' ideas. Instead, as I have argued, we need to be conscious of the form that our 

own thoughts take, for we need to be conscious of our own interests in the matter (in this case, the 

interests of Western anthropologists in the analysis of other societies) (Strathern, 1988, bls. 16).  

1 Femínismi og mannfræði 

Til þess að nálgast hugmyndina um karlaveldi og heimilisofbeldi er mikilvægt að hafa 

réttu tólin við hendurnar. Visweswaran (2010, bls. 49) segir femíníska strauma hafa 

mótað framgang mannfræðinnar en á sama tíma hefur mannfræðin mótað nútíma 

femínisma. Femínískir aðgerðarsinnar og fræðimenn líta svo á að hugsjónir og 

spurningar þeirra geti mótað aðferðir sem er ætlað að varpa ljósi á langvarandi 

samfélagslegt óréttlæti (Lewyn, 2006, bls. 1). Hefð hefur verið hjá mörgum femínístum 

að túlka ójafnrétti sem aljþóðlegt fyrirbæri (Strathern, 1988, bls. 29). Strathern (1988, 

bls. 23) kemur inn á það að einn af mörgu kostum femínískra fræða sé meðal annars sá 

að þau búi yfir gnægð ólíkra sjónarmiða og veiti þeim gott rými. „Grundvöllur þeirrar 

margþættu orðræðu femínísma er byggður á markvissum, falslausum þverfagleika og 

samkeppni á meðal innri nálganna“ (e. „The multiple base to its debates is created 

through its deliberate interdisciplinary openness and the competitiveness between its 

own internal approaches“) (Strathern, 1988, bls. 23). 

Femínisminn, sérstaklega róttækur femínismi leggur áherslu á það að varpa ljósi 

á ríkjandi ástand (e. „prevailing conditions“) með þeim hætti að skoða samfélög útfrá 

mörgum, ólíkum samverkandi þáttum frekar en með heildstæðu yfirliti. Mörg femínista 

samtök hafa ekki eingöngu áhuga á stöðu kvenna heldur skoða þau líka 

minnihlutahópa og þjóðfélagshópagervingu (e. „ethnicization) kynhneigðar (Strathern, 

1988, bls. 24-25). Helstu áherslur innan femínískra kenninga eru kúgun kvenna og 

misnotkun, með það að markmiði að varpa ljósi á hvernig valdahlutfall kynjanna felur í 

sér ójafnrétti og draga fram í sviðsljósið sjálfskipaðan valdarétt karla í samfélögum. 

Margar þessara kenninga ganga út frá því að ofbeldishegðun sé lært atferli og að 

markmið ofbeldisins sé í mörgum tilfellum til þess fallið að viðhalda völdum karla 

(Munirkazmi og Moyhuddin, bls. 3). Strathern (1988, bls. 26) tekur í svipaðan streng og 

kemur inn á það hvernig femínisminn kemst að því að tækla málefnið um félagslegan 

mismun kynjanna og segir að það sem femínísk nálgun gerir einna helst sé að rýna í 

valdatengsl. Gert er ráð fyrir því að staða kynjanna sé ólík og að þau séu mismunandi 

staðsett í félagslegu samhengi. Áhugavert er að draga fram umræður Hutt (1972, bls. 

133 í Strathern, 1988, bls. 30) um muninn á kynjunum. Því er haldið fram að það sé 

ákveðinn munur á kynjunum og það sé í einföldum skilningi líffræðilegur munur. 

Spurningin sé hinsvegar sú hvort líffræðilegur munur kynjanna skýri félagslegan 

mismun þeirra.  

Í upphafi 8. áratugarins drógu femínískir aðgerðarsinnar og fræðimenn 

misþyrmingar karla á eiginkonum sínum fram í dagsljósið og þar með inn í almenna 

umræðu. Karlaveldið varð berskjaldað þegar myndir af áverkum kvenna af hendi karla 

birtist fólki í fjölmiðlum og í umfjöllum háskólasamfélagsins (Dobash og Dobash, 1979; 

Martin, 1976 í Anderson og Umberson, 2001, bls. 358). Rannsóknir á 9. og 10. áratug 

útfærðu nánar kenningarlegan skilning á ofbeldi gegn konum með áherslur á atbeini 

kvenna og andspyrnu þeirra gegn yfirráðum karla (Bowker, 1983; Kirkwood, 1993 í 

Anderson og Umberson, 2001, bls. 358).  

Sjónarhorn femínismans (e. feminist perspective) (Kurz, 1989 í Johnson, 2006, 

bls. 1004) sem snýr að heimilisofbeldi undirstrikar mikilvægi þess að sýna með 

sannfærandi og áreiðanlegum gögnum að vandamálið í gagnkynhneigðum samböndum 

sé það að karlar séu að beita konur sínar ofbeldi með einum eða öðrum hætti (Dobash, 

Dobash, Wilson, og Daly, 1992 í Johnson 2006, bls. 1004). Richards (1982 í Strathern, 

1988, bls. 25-26) lýsir femínískri nálgun þannig að hún sé í grunninn gagnrýnin og 

túlkandi. Áherslan er að mestu lögð á það hvernig ákveðin formgerð (e. structures) 

þjónar hagsmunum karla að því leyti að það bitni samfélagslega á konum eingöngu 

vegn kyns þeirra. Samkvæmt því sem Richards heldur fram er óhætt að líta svo á að 

karlaveldið, heimilisofbeldi og áhrif þess á kynímindir og hlutverk kvenna sé upplagður 

vettvangur fyrir femínisma. 

Með hvaða hætti getur mannfræðin nálgast heimilisofbeldi? Strathern (1988, 

bls. 33) fjallar um vandamál og segir að samfélög skapi þau jafnt fyrir karla og konur. 

Hún vill meina að samfélög séu ekki bara vélbúnaður sem leysir vandamál heldur skapi 

þau líka vandamál. Samfélög segir hún geta yfirstigið náttúrulegan mun á milli 

einstaklinga.  Hún segir (1988, bls. 30) hvernig samanburðarmannfræði (e. comparative 

method in anthropology) getur borið saman félagsstofnanir og hlutverk einstaklinga 

(kynhlutverk jafnvel). Jafnframt bætir hún við að útfrá þessari hugmyndafræði megi 

færa rök fyrir því að ólík samfélög virki sem hliðstæður af hvort öðru og að þau tækli 

svipuð vandamál sem tengist mannlegri tilveru (e. human existence) með mismunandi 

hætti. Af þessu viðhorfi Strathern að dæma er mögulegt að álykta að ef litið er til 

heimilisofbeldis og hversu útbreitt það er í heiminum virki mannfræðin sem nytsamleg 

nálgun. Heimilisofbeldið er kjörið dæmi um vandamál sem tengjast mannlegri tilveru. 

1.1 Íslamskur femínismi í Pakistan 

Þegar fjallað er um Pakistan og konur er mjög mikilvægt að taka fyrir femínisma innan 

íslam. Íslam er stjórnarskrárbundin ríkístrú Pakistana (The constitution of the islamic 

republic of Pakistan, 2/1974) og eru múslímar alls 96,4 prósent þjóðarinnar (Central 

Intelligence Agency, 2014). Vert er að minnast á það í tengslum við þessa umfjöllun að 

árið 1988 var Pakistan fyrsta múslíma landið sem hafði konu, Benazir Bhutto sem 

forsætisráðherra (Library of Congress, 2005, bls. 4).  

Jamal (2004, bls. 50-51) vitnar í Badran (2002) sem segir að grundvallar rök í 

íslömskum femínisma séu þau að samkvæmt Kóraninum er meginreglan sú að allar 

manneskjur eru jafnar. Hugmyndafræði karlaveldis hafi hinsvegar hamlað og grafið 

undan jafnrétti kynjanna. Íslamskur femínismi á að gagnast öllum og vera fyrir alla, 

múslíma af báðum kynjum og þeim sem ekki eru múslímar en búa í ólíkum samfélögum 

með múslímum. Umræðan á ekki að snúast um hver hefur rétt á að hugsa eða tala 

heldur á áherslan að vera á meginmarkmið íslamsks femínisma og innihald hans.  

Flestar þær konur sem eru múslímar og aðhyllast femíníska hugmyndafræði eru 

mótaðar af alþjóðlegum og frjálslyndum femínisma þar sem helstu áherslurnar er 

lagðar á íslam og nútímavæðingu (Jamal, 2013, bls. 46). Hugtakið íslamskir femínistar  

er sérstaklega notað til að aðgreina þá frá hefðbundnum femínistum og þeim sem ekki 

eru femínistar (e. non-feminism) (Karam í Zia, 2009, bls.32). Íslamskir femínistar, bæði 

fræðimenn og aðgerðarsinnar berjast fyrir jafnrétti kynjanna sem byggir túlkun þeirra á 

Kóraninum, shari’a, íslömskum lagaskilningi í sögulegu samhengi og hugmyndafræði 

sem tryggir konum aukið frelsi og réttindi (Zia, 2009, bls. 32-33).   

Ef marka má Zia (2009) er umræðan um femínisma viðkvæmt viðfangsefni í 

Pakistan. Hún segir að í augum margra Pakistana sé femínismi, nútímævæðing og 

vesturvæðing allt undir sama hattinum og teljist sem bein áhrif frá Bandaríkjunum. Zia 

(2009, bls. 31) vill meina að ný stefna sé að rísa hjá íslömskum femínistum í Pakistan. 

Hún tekur fram að þessi stefna sé í kjarna sínum persónulegur og einstaklingsmiðaður 

femínismi og  að markmiðið sé að veita konum vald (e. empower) innan íslam. Zia 

(2009, bls. 32) rekur nútíma femínisma í Pakistan til  femínistahreyfinga frá árinu 1980. 

Á þeim tíma voru Hudood3, trúarlögin sett í lög af þáverandi hersöfðingjanum, Zia ul-

Haq. Jamal (2013, bls. 64) minnist á hóp kvenna, femíníska kvennahreyfingin Women’s 

Action Forum  hefur látið mest í sér heyra frá árinu 1981. Sá hópur, samansafn 

háttsettra kvenna í Pakistan,  lét til sín taka eftir að ungt par úr neðri- millistétt (e. 

lower middle-class) var dæmt til dauða fyrir hjúskaparbrot. Zia (2009, bls. 30) segir að 

helstu baráttumál þessara femínísku kvennahreyfinga hafi verið gegn íslamvæðingu í 

landinu og herlögum (e. Martial Law) sem voru ríkjandi í stjórnartíð fyrrnefnds 

hersöfðingja Zia ul-Haq. Hún segir ennfrekar að þegar þessi tími íslamvæðingarinnar  

stóð sem hæst í Pakistan var íslömsk útgáfa af karlaveldinu talin megin orsök kúgunar 

kvenna. Baráttuorð aðgerðarsinna voru „men, money, mullahs and the military“ (Zia, 

2009, bls. 30). 

Zia (2009, bls. 33) fjallar jafnframt um nýlega umræðu um karlaveldi og stríðið 

gegn hryðjuverkum. Hún segir að pakistönskum konum hafi að öllu jöfnu verið skipt 

upp í tvo einsleita hópa, það er að segja annarsvegar frjálslyndu pakistönsku konuna og 

hinsvegar og þessa íhaldssömu, kúguðu og talíbanavæddu (e. talibanized) konu. Hún 

telur að þessi flokkun og fordómar gegn konum og femínistum frá Pakistan hafi gefið 

íslömskum femínistum byr undir báða vængi og virkað sem ákveðið mótsvar við 

vestrænum, sérstaklega bandarískum femínistaáhrifum. Zia (2009, bls. 33) bætir við að 

hugmyndin hafi  ekki verið sú að konur þyrftu að hverfa frá íslam til að öðlast réttindi 

og frelsi til þess að berjast gegn karlaveldinu. Þess í stað hafi þær nýtt sér 

kvennahreyfingar íslam sem pólitíska sókn gegn erlendri hugmyndafræði á borð við 

kommúnisma og vestrænan femínisma.  

Marranci (2008, bls. 119) fjallar um það hvernig femínískir fræðimenn, 

múslímar og fleiri hafi fjallað um kynin í íslam frá 8. áratug síðustu aldar. 

Kynjarannsóknir á þessum tímum urðu fljótlega að ákveðnum vígvelli. Annarsvegar 

voru það femínístar sem töldu íslam sem trúarbrögð kúga konur og hinsvegar aðrir 

                                                       
3Hugtakið Hudood er dregið úr orðinu hadd sem er best þýtt sem takmörk. Refsað er fyrir glæpi 

samkvæmt Hudood vegna þess að þeir eru taldir fara út fyrir velsæmismörk samfélagsins. Alls eru fimm 

glæpir  skilgreindir undir Hudood reglugerðinni: nauðgun, hjúskaparbrot, þjófnaður, rán og notkun 

eiturlyfja. (Kahn, 2007 í Jamal, 2013, 4. neðanmálsgrein, bls. 64-65). 

femínístar, aðallega múslímar sem leiddu rök að því að staðbundnar menningarhefðir 

(e. local cultural traditions) bæru í för með sér ýmsa ókosti og ójöfnuð í samfélögum og 

litu svo á að hið „raunverulega íslam“ væri lausnin á vandanum. Þær fyrrnefndu lögðu 

megináherslur á klæðaburð og þá sérstaklega blæjur (e. veil) og merki þess að það væri 

vegna kúgunar karlaveldisins á konum innan íslam. Síðarnefndu lögðu aftur á móti 

mesta áherslu á efnahagsleg réttindi sem konur ættu að njóta innan íslam.  

Gagnrýni á viðhorfi vestræns femínisma til múslíma kvenna birtast víða. 

Najmabadi og Mahmood (1998; 2005 í Jamal, 2013, bls. 47-48) koma inn á það að einn 

helsti gallinn við vestrænan femínisma sé sá að margir vestrænir, femínískir fræðimenn 

líti svo á að trúaðar konur séu vandamál sem bíði eftir femíniskri frelsun. Að auki benda 

þær Najmabadi og Mahmood (1998; 2005 í Jamal, 2013, bls. 47-48) á að atbeini og 

trúarathafnir kvenna í samfélögum múslíma megi ekki túlka sem kúgun eingöngu vegna 

þess að það fellur ekki að vestrænum hugmyndum um frelsi og sjálfstæði. Við þetta má 

bæta því sem Najmabadi (1998 í Jamal, 2013, bls. 49) hefur að segja um íslamskan 

femínísma, hún kemst svo að orði að íslamskur femínismi sé umræða sem athafnar sig 

á eigin forsendum og sé ekki einhverskonar viðbragð við vestrænum femínisma. Til að 

skýra betur gagnrýni á vestrænum femínisma er hægt að yfirfæra ádeilu Strathern 

(1988, bls. 339) á þetta málefni. Túlka má orð Strathern þannig að vestrænn femínismi 

eigi erfitt með að útskýra vilja kvenna til þess að taka þegjandi þátt í aðstæðum sem 

virðast stríða gegn hagsmunum þeirra. Hér liggur svarið við því af hverju íslamskur 

femínismi er betur til þess fallinn að nálgast kúgun kvenna í Pakistan frekar en 

vestrænn femínismi, það er að skoða þurfi atbeini og vilja þessara kvenna á þeirra 

forsendum og þeirra túlkun á aðstæðunum frekar en með nálgun vestræns femínisma.  

Þegar fjallað er um atbeini múslímskra kvenna og trúarathafnir í Pakistan er 

áhugavert að líta til umræðunnar um búrkuna. Umræðan um hana hefur oft skotist 

upp á yfirborðið og um hana hefur verið fjallað útfrá ólíkum sjónarmiðum. Oftar en 

ekki snýst umræðan um það hvort hún sé tákn kúgunar eða frelsis. Hanna Papanek 

(1982 í Lughod, 2002, bls. 785) vann í Pakistan og lýsti búrkunni sem „auðflytjanlegri 

einangrun“ (e. portable seclusion). Jafnframt segir hún að margir hafi litið á búrkuna 

sem frelsandi tákn, búrkan geri konum kleift að yfirgefa heimkynni (e. living spaces) sín 

og á sama tíma aðskilið og verndað konur frá utanaðkomandi, óskyldum mönnum eins 



  

15 

og sumar siðferðislegar skyldur kveða á um. Lughod (2002, bls. 785) lýsir sjálf búrkunni 

sem „færanlegum húsakynnum“ (e. mobile homes). Hún bætir við að með því að hylja 

sig með slíkum hætti sé konan að tilheyra tilteknu samfélagi og ber hún þess þannig 

merki að hún taki þátt í siðum samfélagsins þar sem fjölskyldur standi fremst í skipan 

samfélaga og þar sem heimilið er nátengt friðhelgi kvenna. 

Jamal (2013, bls. 66) vitnar í Mumtaz og Shaheed (1987) sem staðhæfa að lögin, 

Hudood sem fylgdu íslamvæðingunni bitnuðu mest á lágt settum, fátækum konum í 

dreyfbýli Pakistan, bæði lagalega séð og einnig líkamlega. Zia (2009, bls. 35) tekur í 

svipaðan streng og segir að háttsettar konur hafi ekki orðið jafn illa úti og þær lágt 

settu. Þær sem betur voru settar urðu hvað mest reiðar yfir því að tapa réttindum sem 

þær áður höfðu. Hún bendir jafnframt á galla kvennahreyfinga í Pakistan og baráttumál 

femínisma þar í landi. Baráttan er gagnrýnd fyrir það að hafa  ekki verið nógu róttæk og 

gert lítið fyrir lágt settar og fátækar konur. Konurnar sem titluðu sig sem aðgerðarsinna 

og huguðu að bættri stöðu kvenna hafi verið gagnrýndar fyrir það að hugsa eingöngu 

um hagsmuni háttsettra kvenna og voru þær sagðar flagga „vestrænu útliti“. 

Mikilvægt er að koma inn á það eins og áður kom fram að íslamskur femínismi 

berjist að mestu leyti fyrir auknu frelsi múslímskra kvenna og réttindum þeirra með 

texta Kóransins að leiðarljósi. Þá verður ekki vikið frá því líkt og Jamal (2013, bls 52) 

segir að umræðan um kúgun kvenna í Pakistan eigi rætur sínar að rekja til Vesturlanda 

og sé þaðan flutt áfram til Pakistan í gegnum óháð félagasamtök (NGO) (e. non-

governmental organization). Slík félagasamtök eins og Jamal (2013, bls. 52) heldur 

fram eru sérstaklega gagnrýnd fyrir það að hafa tekið upp alþjóðlegu umræðuna um 

vandamál kvenna með ógagnrýnum hætti og ekki greint sérstaklega stöðu kvenna í 

Pakistan og ekki gert grein fyrir vandamálum þeirra. 

Í lokin er mikilvægt að benda á að Jamal (2013, bls. 48) leggur fram spurningu 

um það að hvort að íslam sé of fast í gömlum siðum og spyr hvort það verði til þess að 

trúin muni hörfa til baka inn fyrir veggi heimilanna og festist þar á meðan samfélög 

nútímavæðast? Hún svarar þessu sjálf og telur að svo verði ekki. Hún tekur fram að 

félagslegar, þjóðlegar og sögulegar vísbendingar hafi gefið til kynna að íslamskur 

femínismi hafi virkað sem hvatning fyrir atbeini kvenna og fært þeim bæði aukin 

réttindi og frelsi. 

1.2 Karlaveldi (e. patriarchy)  

Leggja þarf fram gagnrýnar og krefjandi spurningar um þá samfélagsskipan og 

menningu sem karlaveldi viðheldur. Þörf er á því að rýna í umfjöllunina um karlaveldi 

aftur í tímann og setja í samhengi við núverandi nálgun, bæði í almennum skilningi sem 

og í birtingarmynd þess í Pakistan. 

Á seinni hluta 19. aldar settu Lewis Henry Morgan, Herbert Spencer, Edward 

Tylor og fleiri fræðimenn þess tíma spurningarmerki við 17. og 18. aldar hugmyndir um 

karlaveldi. Þeir fjölluðu um það hvernig ráðríki föðursins næði frá fjölskyldunni til 

stjórnarfars landa og að þetta væri guðlegt (e. divine) og náttúrulegt (e. natural). Í stað 

þess að fjalla um karlaveldið sem guðlegt og náttúrulegt fyrirbæri vildu þeir meina að 

karlaveldið væri „hápunktur samfélagsins“ (e. „highest form of social fashioning“) og 

að „siðmenning karlaveldis væri markmið samfélagslegrar þróunar“ (e. „patriarchal 

civilization was the goal of evolution“) (Fee, 1974, bls. 86-102 í Visweswaran, 2010, bls. 

43). Ólíkt öðrum fræðimönnum sýndi Lewis Henry Morgan konum samkennd og talaði 

fyrir frelsun (e. emancipation) þeirra. Hann leit svo á að jöfn staða kynjanna og 

fullkomið einkvæni væri mögulegt. Hann hélt því einnig fram að erfðir í karllegg (e. 

patrilineal) hefðu skaðleg áhrif á stöðu kvenna. Morgan var þó í þversögn við sjálfan sig 

því að hann taldi víst að konur þjónuðu ekki gagnlegu hlutverki í samfélaginu (Fee, 

1976, bls. 96-97 í Visweswaran, 2010, bls. 44). Stocking (1987 í Visweswaran, 2010, 

bls.44-45) staðhæfir að þessir fræðimenn hafi ekki haldið byltingarkenndum 

hugmyndum um karlaveldið á lofti. 

Með hvaða hætti er best að útskýra hugtakið karlaveldi (e. patriarchy)? Skýring 

Tracy (2007) er greinargóð og hnitmiðuð en þar kemur fram að: „Karlaveldi eins og 

hugtakið gefur til kynna er tilvísun í veldi karla, að karlar hafi yfirráð. Hugtakið felur í 

sér ákveðin kynhlutverk þar sem karlar ráða yfir konunum“ (e. „“Patriarchy” refers to 

“male rule” and hence “male authority” and describes a very broad continuum of 

gender role models in which males have some type of gender based authority over 

females“) (bls. 576). Til að rýna ennfremur í karlaveldi er mikilvægt að benda á breytur 

Mahsud (2007, bls. 39) sem hún telur að sýni uppbygingu og birtingarmynd karlaveldi.  

Hún leggur alls fram fjórar breytur. Þær eru: 

Völd karla til að taka ákvarðanir, stjórn og vald yfir eignum fjölskyldna, yfirráð 
yfir athafnasemi barna og eiginkvenna og álíta að eiginkonur sé eign 
karlmanna en ekki lífsförunautur. 

 

Með kynjakenningum er reynt að nálgast menningar- og félagsstofnanir kyns og 

velta því fyrir sér hvort að karlmennska sé tengd árásarhneigð og völdum og hvort að 

kvenleiki sé merki um undirokun. Í samfélögum sem teljast karlaveldi er efnislegum 

gæðum ekki dreift jafnt á milli karla og kvenna. Karlar hafi efnahagsleg forréttindi, fara 

með pólítískt vald og konur eru karlmönnum háðar. Þessir þættir er taldir auka líkur á 

ofbeldi (Garcia-Moreno, Jansen, Ellsberg, Heise og Watts, 2006; Cunningham, Jaffe, 

Baker o.fl., 1998 í T. S. Ali, Asad, Mogren og Krantz, 2011, bls. 106). 

Í þessu samhengi er áhugavert að fjalla um það sem Strathern (1988, bls. 31-32) 

hefur að segja um samfélög og skipulag þeirra. Hún telur að hægt sé að skipta þeim í 

einingar og að þessar einingar hafi ákveðin sérkenni. Slík sérkenni eru það sem við 

köllum menningu. Hún telur að menningin sé skipulögð innan frá og að þannig sé hún 

mótuð af eðlislægum eiginleikum þeirra (e. „Societies are conceived as entities with 

their own special sets of features (cultures), each internally organized and thus also 

constituted by attributes intrinsic to themselves“). Strathern (1988, bls. 34) bendir líka 

á að þegar staða kvenna í þjóðfélaginu beri á góma verði samfélagið og grunngerð þess 

gjarnan grannskoðað og umræðan um karlaveldi komi fram í sviðsljósið. Hún segir að 

ef við gefum okkur það að samfélög séu bundin og mettuð af samfélagslegum 

siðvenjum (e. social conventions) og þegar karlaveldi gegnsýri samfélagið þá sé hægt að 

draga þá ályktun að karlaveldið viðhaldi ákveðnum félagslegum siðvenjum. 

Hajjar (2004, bls. 31) bendir á þætti sem eru einnig taldir útskýra tilvist 

karlaveldis. Hún ályktar svo að þegar ríkisvaldinu mistakist að þjóna hagsmunum þegna 

sinna og að vernda þá myndast ákveðin samþjöppun á meðal fjölskyldna og önnur 

sifjatengsl styrkjast. Hún telur jafnframt að þeir aðilar/hópar sem hugsi sér að gagnrýna 

karlaveldi heimilanna og fordæmi heimilisofbeldi eigi það á hættu að verða sjálfir 

fordæmd og álitnir ógn við fjölskylduna. Ennfremur telur Hajjar (2004, bls. 31) að 

baráttan fyrir auknum réttindum kvenna myndi virka frekar sem kraftur eyðileggingar 

fyrir fjölskylduna og þar af leiðandi ógna samfélagsskipaninni. Síðast en ekki síst segir 

hún að mörg ríki séu tilbúin til þess að viðurkenna það að samfélagi þeirra stafi ógn af 

þeim sem berjist og tali fyrir réttindum kvenna. Bæði sé það gert til þess að að 

afvegaleiða umræður um eigin veikleika og/eða til þess réttlæta það að bæta ekki 

fjölskyldu- og refsilög. 

2 Pakistan 

Heildar umræðunni þarf að koma fyrir í rétt samhengi og þess vegna er mikilvægt að 

fjalla aðeins um sögu pakistanska ríkisins og þróun stjórnskipunar þar í landi ásamt því 

að gera grein fyrir samfélagslegu umhverfi. Samkvæmt stjórnarskrá Pakistan eiga allir 

að vera jafnir fyrir lögum (The constitution of the islamic republic of Pakistan, 4/1974) 

og almenn stefna stjórnvalda er sú að berjast fyrir jafnrétti og gæta hagsmuna þegna 

sinna. Ríki Pakistan var stofnað til að að veita múslímum aðskilið ríki. 

Megintilgangurinn var að komast hjá því að múslímar yrðu að minnihlutahóp og þar 

með forðast undirokun í Indlandi þar sem meirihlutinn eru hindúar. Deilur um 

stjórnarskrá Pakistan eftir yfirlýst sjálstæði árið 1947 snérust að mestu leiti um stofnun 

shari’a í lagakerfi Pakistan. Það var ekki fyrr en um miðjan 8. áratug síðustu aldar að 

lagakerfi Pakistan varð fyrir áhrifum íslamvæðingar undir stjórn forsætisráðherrans 

Zilfikar Ali Bhutto (Hajjar, 2004, bls. 29). 

Íslamvæðingunni óx fiskur um hrygg með hernarðalegri yfirtöku árið 1979 og 

kom  fyrrnefndum hersöfðingja, Zia ul-Huq til valda. Á fyrsta ári stjórnartíðar ul-Huq 

tókst honum að umsnúa nánast öllum þeim umbótum sem höfðu verið konum til 

mikilla hagsbóta 30 árum áður. Ul-Huq hafði leitað til íslamskra gilda til að réttlæta 

stjórnarfyrirkomulagið og veitti hann trúuðum stjórnarflokkum vald sem ekki hafði 

þekkst áður og var markmið þeirra að uppfæra lagakerfið (Rouse, 1998 í Hajjar, 2004, 

bls. 29). Ul-Huq innleiddi síðan shari’a dómarasæti í dómsstóla landsins sem síðan varð 

að miðstýrðu bandalagi shari’a dómsstóla árið 1980. Shari’a dómsstólinn hafði leyfi til 

að endurskoða öll lög til þess að tryggja samræmi við shari’a (Hajjar, 2004, bls. 29). 

Stjórnvöldum í Pakistan hefur ekki tekist að stemma stigu við heimilisofbeldi og 

ofbeldi gegn konum. Mistökin birtast einna helst í því að hafa ekki skýran refsiramma 

sem snýr að heimilisofbeldi og þar með refsa gerendum í slíkum málum. Til marks um 

metnaðarleysi stjórnvalda er að það tók til að mynda 6 ár (2003-2009) að samþykkja 

lagafrumvarp í neðri deild þingsins um heimilisofbeldi. Efri deild þingsins hefur ekki enn 

samþykkt þetta frumvarp (árið 2010) (Ismail, 2010, bls. 93). Þörf er á því að stjórnvöld 

þarlendis sýni frekari metnað í þessum málefnum, því þjónustu og aðstoð við 

fórnarlömb er verulega ábótavant. Hér má nefna allnokkur atriði: 

 Eins og áður kom fram er lagaramminn ekki nógu skýr eða einfaldlega ekki til 
staðar. Kvennaathvörf eru flest yfirfull og fá litla fjárhagsaðstoð. Samtöl við 
viðeigandi aðila eru gjarnan ekki í boði og er þjálfun starfsfólks athvarfa ekki 
nægileg. Mörg kvennathvörf bjóða ekki upp á neina þjónustu fyrir börn, 
hvorki umönnun, almenna kennslu né einhverskonar önnur 
meðferðarúrræði. Sumsstaðar er stefna athvarfa sú að drengjum eldri en 
fimm ára er meinaður aðgangur sem gerir konum erfiðara fyrir að leita sér 
aðstoðar vegna heimilisofbeldis. Einnig er skortur á endurhæfingu fyrir konur  
sem orðið hafa fyrir heimilisofbeldi og leita sér aðstoðar (Ismail, 2010, bls. 
97).  

Fjöldi kvenna fær enga vernd eða þjónustu eftir að hafa yfirgefið kvennaathvörf. 
Lítil eftirfylgni er með málum skjólstæðinga kvennaathvarfa og erfitt er að 
fylgjast með þeim eftir dvölina. Starfsfólk kvennaathvarfa þarf gjarnan að 
reiða sig á fréttir í dagblöðum um heiðursmorð (e. honour killings) í von um 
að verða einhvers vísari um örlög þessara kvenna (Ismail, 2010, bls. 98).  

Til eru dæmi um  að  konur sem leiti í kvennaathvörf séu sendar í ánauð, 
neyddar til að giftast eða verða fórnarlömb mansals. Ekki er til kerfi sem 
útvegar konum nýtt húsnæði eftir að þær hafi yfirgefið athvarf og heimili sín. 
Til eru dæmi um að konur sem yfirgefa kvennaathvörf þurfi að snúa aftur til 
síns heima þar sem ofbeldið heldur áfram og neyðast til að giftast aftur 
kvalara sínum, það er ef fjölskyldan er tilbúin að taka við henni aftur4. Flestar 
þeirra kvenna sem ekki snúa heim til sín hafa oft slæma félagslega stöðu, 
þær skortir gjarnan menntun, eru atvinnulausar og bjóðast fá 
atvinnutækifæri. Til að bæta gráu ofan á svart eru margar konur sem standa 
sér á fæti (e. lone) litnar hornauga í pakistönsku  samfélagi sem ýtir undir 
útskúfun þeirra og eykur líkurnar á því að þær verði fyrir frekari skaða 
(Ismail, 2010, bls. 97).  

Í Pakistan hafa margar mæður nánast enga stjórn á aðstæðum í kringum sig. 
Fátækt, slæm heilsa, skortur á læsi5, skert líkamsgeta og ráðríki karla gerir 
mörgum mæðrum erfitt fyrir að ala upp ungabörn sín í heilsusamlegu, 
öruggu og friðsælu umhverfi (Patel, 2003, bls. 111). 

2.1 Birtingarmynd karlaveldis í Pakistan 

Ótalmörg dæmi sýna að karlaveldi er ríkjandi afl í pakistönsku samfélagi, allt frá 

viðhorfi einstaklinga, minnstu samfélagstofnunum, til valdamikilla ríkisstofnanna og 

embætta.  Íhaldssamar hugmyndir um hlutverk kynjanna eru enn á lífí í dag og þá 

sérstaklega þar sem karlaveldið er bæði ríkjandi og áberandi. Í Pakistan er ekki 

óalgengt sjónarmið að konur séu eign karla, þá helst föðurs eða bróður áður en þær 

giftast. Fjölmörgum konum er kennt frá blautu barnsbeini að sýna undirgefni.  

                                                       
4 Í heimildarmyndinni Saving Face (Junge og Obaid-Chinoy, 2012) er tekið átakanlegt viðtal við konu sem varð fyrir 

sýruárás af hendi eiginmans síns. Strax á eftir sýruárásinni hellti tengdamóðir hennar yfir hana eldsneyti og kveikti í 

henni. Vegna stöðu sinnar þurfti fórnarlambið að biðjast fyrirgefningar á framferði sínu svo hún gæti snúið aftur til 

síns heima með börnin sín. Hún var látin dúsa í herberginu þar sem árásin átti sér stað og börnin tekin frá henni. 
5 Árið 1998 mældist læsi á meðal íbúa landsins um 40 prósent sem er lægra hlutfall en hjá nágrannaríkjum og er 

hlutfall læsis á meðal kvenna mun lægra heldur en hjá körlum. 60 prósent kvenna eru ólæsar í Pakistan (Social Policy 

and envelopment Center í Mahsud, 2007, bls. 10). 

Ef marka má P. A. Ali og Gavino (2008, bls. 201) þá vegur ákvörðunartaka 

karlmanna innan heimila þungt í því að viðhalda karlaveldinu í Pakistan. Sú ábyrgð sem 

felst í því að taka ákvarðanir gerir þá (karlmenn) sjálfkrafa að húsbónda heimilisins. 

Margar konur fá venjulega ekki að taka þátt í ákvörðum heimilisins vegna þess að þær 

eru almennt taldar eiga að reiða sig á karlmenn, bæði samfélagslega og fjárhagslega. 

Viðhorf til margra karla og sjálfsmynd þeirra út á við skiptir ennfremur miklu máli í 

umræðunni um völd karla í Pakistan. Zakar o.fl. (2013, bls. 7) sýna fram á það í nýlegu 

dæmi að sumir karlmenn í Pakistan líti á konur sem annars „náttúrulegs eðlis“ og 

margir þeirra réttlæta karlaveldið og yfirráð sín í samskiptum kynjanna útfrá 

hugmyndinni um sitthvort eðlið.  

Samkvæmt Weiss (2001, bls. 67-68) eru fjölskyldubundnar túlkanir á 

trúarlegum og samfélagslegum gildum gríðarstór þáttur í því hvort að dætur eru 

sendar í skóla, giftar til ættingja eða hvort að þær þurfi að ganga með slæðu fyrir 

andlitinu (e. veil). Enda segir hún án nokkurs vafa að fjölskyldan sem félagsstofnun spili 

veigamikið hlutverk í samfélagi Pakistana. Hún segir sumar fjölskyldur styðja dætur 

sínar og vera stoltar yfir ákvörðun þeirra um að ganga í háskóla á meðan aðrar 

fjölskyldur meina dætrum sínum að ganga í grunnskóla (Weiss, 2001, bls. 68).  Margar 

fjölskyldur styðja bæði fjárhagslega og félagslega við drengi og stúlkur innan 

fjölskyldunnar, ef reglum og gildum þeirra er fylgt eftir. Hinsvegar er einn vettvangur 

sem karlar ráða eingönu og er það hreyfanleiki kvennkynsmeðlima fjölskyldunnar. Í 

hvert sinn sem konu eða stelpu er meinað að fara í skóla, sækja um aðstoð frá ríkinu, fá 

sér vinnu, ferðast eða fara út fyrir hússins dyr er það af völdum karlmanns innan 

fjölskyldunnar (Weiss, 2001, bls. 68). Sumar konur líta svo á að þær séu eign 

eignimanna sinna og að þeir ráði, þar af leiðandi þurfa margar þeirra að fá heimild frá 

eignimanni sínum til þess að taka þátt í einhverskonar félagslegum og/eða daglegum 

athöfnum (T. S. Ali o.fl., 2011 bls. 3). 

Zakar o.fl. (2013, bls. 7) halda því fram að það vera drottnunargjarn og skipandi 

sé eftirsóknarvert hlutverk fyrir karlmenn í Pakistan. Í pakistanskri menningu er torvelt 

fyrir eiginmann að vera þekktur sem run-mureed eða undirmaður eiginkonu sinnar (e. 

wife’s subordinate). Á almennum vettvangi tekur eiginmaður til sinna ráða, sérstaklega 

á meðal annarra fjölskyldumeðlima og setur sig í hlutverk „húsbóndans“. Stundum er 

eingöngu um að ræða „vægt ofbeldi“ sem er í raun og veru sýndarmennska 

húsbóndans. Á bakvið tjöldin er hann hlýðinn en fyrir framan aðra sýnir hann vald sitt 

yfir konu sinni. Weiss (2001, bls. 68-69) segir að ótti karlmanna við það að tapa 

virðingu sé ákveðinn drifkraftur karlmanna í að bæla niður atbeini kvenna. Óttinn felst 

ekki í því hvað kona hans muni gera rangt heldur snúist þetta um viðhorf annarra til 

karlmannsins sjálfs og karlmennsku hans, „hvað mun fólk halda?“. Karlmaðurinn óttast 

að verða að athlægi samfélagsins verði hann undir stjórn kvenna.  

Ein leið sem þekktist áður í Pakistan sem talin er að bæli niður atbeini kvenna 

og aðskilji þær markvisst frá samfélaginu kallast purdah6. Weiss (2001, bls. 69) segir að 

ákvörðunin að „setja stelpur í purdah“ sé ávallt tekin af nánum karlmanni í 

fjölskyldunni, föður, bróður, móðurbróður eða afa. Þessi ákvörðun er tekin fyrir 

kynþroska til halda stelpum burt frá strákum. Weiss (2001, bls. 69) tekur dæmi um 

konu sem sett var í purdah, þá níu ára gömul. Afi hennar ákvað án nokkurs fyrirvara og 

undirbúnings að banna henni að fara út fyrir hússins dyr og leika sér við hina krakkana. 

Öll samskipti stráka voru takmörkuð og undir nánu eftirliti ættingja.  

Bæði strákar og stelpur innan fjölskyldna eiga að virða og hlýða þeim sem eldri 

eru, sérstaklega eldri körlum. Hinsvegar þurfa strákar í Pakistan ekki að ganga í gegnum 

purdah og ferðafrelsi þeirra er ekki skert eins og hjá mörgum stelpum. Þrýstingur er 

innan fjölskyldna að strákar mennti sig, velji sér starfsferil og maka. Til eru dæmi um að 

foreldrar hafi ekki gengið hart að strákum hvað varðar menntun. Sumir drengir hafa 

hætt í skóla af áhugaleysi eða vegna þess að þeir nenntu ekki áframhaldandi námi. 

Foreldrar settu sig síðan ekki upp á móti ákvörðun þeirra (Weiss, 2001, bls. 69-70). 

Karlaveldið er ekki eingöngu að finna inn á heimilum í Pakistan heldur er það 

líka stofnanabundið og hefur  tekið á sig mynd í formi laga og reglna í Pakistan. Í 

stjórnunartíð Zia ul-Huq þegar íslamvæðingin stóð sem hæst var zina reglugerðin 

samþykkt árið 1979 og féll hún undir áðurnefnda Hudood reglugerð. Samkvæmt þeirri 

reglugerð (zina) var hjúskaparbrot skilgreint sem glæpur gegn ríkinu og lá dauðarefsing 

við því. Skilin á milli nauðgunar og kynlífs með samþykki (e. consensual intercourse) 

                                                       
6Purdah best þýtt sem „skilrúm“ eða „hula“. Purdah má rekja til persnerskrar menningar en talið er 

siðurinn hafi verið tekinn upp af múslímum á 8. öld e. Kr.. Purdah felur í sér að aðskilja konur frá 

almennum vettvangi, annað hvort með hyljandi klæðnaði eða með þar til gerðu rými sem aðskilur konur 

frá öðrum (Arnett, 1988). 

voru óljós og urðu hundruðir kvenna að fórnarlömbum þessara laga og fangelsaðar 

(Zia, 2009. bls. 38). Við þetta má bæta að lög sem kváðu á um sönnunargögn og 

vitnisburð (e. „The Law of Evidence“) voru einnig áhrifamikil í undirokun kvenna. Þessi 

lög, sem einnig féllu undir Hudood, gerðu það að verkum að konur höfðu helmingi 

lægra gildi en karlar í sumum réttarmálum (e. „women equal to only half that of a man 

in some cases“) (Haeri, 1995; Mehdi, 1990; Quraishi, 2000 í Hajjar, 2004, bls. 29). 

Hudood reglugerðinni var ekki breytt fyrr en í kringum 2006 og 2007 (Zia, 2009, bls. 

38). Í Pakistan eru fleiri dæmi um kúgun ríkissins gegn konum. Árið 1998 ákvað 

fylkisstjórn Punjab í Pakistan að leggja algjört bann á menningarviðburði í 

stúlknaskólum og háskólum fyrir konur. Þær skyldu hlíða íslömskum lögum um 

fataburð, ganga með slæðu og konum var einnig bannað að taka þátt í opinberum 

danssýningum. Ákvörðun fylkisstjórnarinnar var ekki formleg sem felur í sér að hún var 

ekki sett í lög. Þetta þýddi að andstæðingar ákvörðunarinnar áttu erfiðara með að 

mótmæla þessu og fá ákvörðuninni hnekkt (Zia, 2009, bls. 36). 

Karlaveldið og menningin sem því fylgir hefur áhrif á fleira en bara konur einar 

og sér. Stofnanir, starfshættir og  akademískar rannsóknir eru undir áhrifum frá 

karlaveldinu. Sannleikurinn er sá að margar konur þurfa jafnvel að fá leyfi frá 

karlmönnum til þess að fara út fyrir hússins dyr eða fá sér vinnu. Þetta teljast 

„forréttindi“ sem karlar veita konum sínum (P. A. Ali og Gavino, 2008, bls. 201). Rökin 

sem færð eru fyrir þessu eru meðal annars þau að ef eiginmaðurinn „veit ekki hvert 

konan hans er að fara eða hve mikið hún þénar og í hvað hún eyðir þá eru góðar líkur á 

því að fjölskyldan verði að engu“ (Zakar o.fl. 2013, bls. 9). T. S. Ali o.fl. (2011, bls. 106) 

benda á að skert ferða- og tjáningafrelsi kvenna í Pakistan geti hamlað ýmsum 

rannsóknum sem snúa að konum og málefnum tengdum þeim. Fræðifólk í Pakistan 

þarf oftar en ekki vinna með annarskonar heimildir en viðtöl. Gögn frá sjúkrahúsum eru 

til að mynda notuð í slíkum tilfellum. Áhugavert er að benda á nýlegt dæmi um áhrif 

karlaveldis í einni slíkri rannsókn. Rubeena Zakar (2013, bls. 4) rannsakaði viðhorf 

karlmanna í Pakistan til heimilisofbeldis. Hún tekur fram að það hafi verið erfitt 

viðureignar að tala við viðmælendur og að ástæðan hafi verið menningarlegs eðlis, hún 

er kona. R. Zakar þurfti því að fá meðhöfund sinn sem er karlmaður, Muhammad Z. 

Zakar, til þess að taka öll viðtölin fyrir rannsóknina. 

2.2 Kynímyndir og kynhlutverk kvenna í karlaveldi 

Áður en farið er í það að rýna í atbeini, kynímyndir og kynhlutverk kvenna sem verða 

fyrir heimilisofbeldi, þarf að leggja áherslu á hópamyndun fólks með megináherslu á 

fjölskyldueininguna og viðhorf Pakistana til fjölskyldunnar sem grunnstoðar 

samfélagsins. 

Eriksen (1995, bls. 49) fjallar um atbeini (e. agency) eða athæfi (e. agency). 

Hann vill meina að hugtakið gagnvirkni (e. interaction) geti komið í staðin fyrir atbeini 

og athæfi. Hann bætir við að þegar dregin er upp mynd af ákveðnum samskiptum 

einstaklinga erum við að skoða gagnkvæmni þeirra á milli. Hann vitnar í Leach (1967 í 

Eriksen, 1995. bls. 49) og segir að smæsta einingin sem mannfræðingar rannsaka sé 

ekki einstaklingurinn sjálfur heldur sé það sambandið á milli þeirra. Eriksen (1995, bls. 

49) ályktar svo að „sambandið (e. relationship) á milli tveggja einstaklinga megi líta á 

sem minnstu byggingareiningu samfélagsins.  

Strathern (1988, bls. 12) leiðir rök að því hvernig manneskjur eru oft og tíðum 

álitnar hluti af fjöldanum og mótaðar af samböndum sem þær tilheyra. Hún heldur því 

fram að hægt sé að ímynda sér einstaklinginn sem smækkaða mynd af samfélaginu (e. 

The singular person can be imagined as a social microcosm). Hún bætir við að þegar 

utanaðkomandi aðili virðir fyrir sér algengar athafnir samfélags sem þyki allra jafna 

karllægt eru líkur á því að þessar athafnir séu merki um samheldni frekar en sundrung. 

Hún segir einnig að: 

Society and individual are an intriguing pair of terms because they invite us 
to imagine that sociality is a question of collectivity, that it is generalizing 
because collective life is intrinsically plural in character (Strathern, 1988, 
bls. 12). 

 

Til að setja þetta í samhengi þarf að skoða uppruna og ástæðu hópamyndunar 

til að skilja hvernig ýmsar athafnir virka sem sameiningarkraftur og hversvegna sumir 

einstaklingar yfirgefa ekki hóp sem þeir tilheyra þrátt fyrir slæma aðstöðu.  Wilk (1996, 

bls. 74) kemur inn á það að meginþorri mannfólks alist upp í fjölskylduhópum af ólíkum 

gerðum og móti þannig reynslu sína og fái þjálfun í því hvernig það er að vinna saman, 

deila sín á milli og skapa sjálfsmynd sína sem hluti haf hóp. Hann segir eitt af 

megineinkennum okkar mannfólksins sé að tilheyra (e. belong). Hann bætir ennfremur 

við að félagsvísindamenn nálgist þess vegna fólk ekki alltaf sem einstaklinga heldur 

sem hóp og geri að viðfangsefni sínu. Í þessu samhengi er vert að fjalla um kenningu 

Eriksen (1995, bls. 40) um „The social person“. Hann staðhæfir að maðurinn sé afurð 

samfélagsins (e. human beings are social products). Það sem hann á við með þessu og 

kemur sjálfur inn á er að manneskjan er mótuð af því sem hún lærir og eins og 

mannfræðin nálgast það þá verður hið mannlega til vegna samskipta okkar við hið 

félagslega og menningarlega. Ennfremur segir hann að alla hegðun megi rekja til þess 

félagslega, allt frá því hvernig við klæðum okkur til þess hvernig við tjáum okkur. Hann 

bætir við að allt þetta verður svo eðlilegt fyrir okkur að við eigum það til að líta á þetta 

sem náttúrulegt fyrirbæri frekar en lærða hegðun. Wilk (1996, bls. 74) segir í lokin að 

félagsvísindi af öllu tagi og þar á meðal félagsmannfræði styðjist við ýmsar hugmyndir 

og kenningar af hverju fólk hópar sig saman, hvernig hópar búa til reglur og þannig 

móti einstaklinga, hvernig hópar þróist, aðlagast og síðan visna.  

Strathern (1988, bls. 12-13) fjallar enn frekar um samspil einstaklinga 

samfélagsins með áhugaverðum hætti og segir að samfélagið tengi einstaklinga við 

hvern annan og samböndin þeirra á milli. Hún segir að við lítum gjarnan á  samfélagið 

sem öflugt mótunarafl, samfélagið skipuleggi og flokki fólk í hópa. Í þeim skilningi að 

það sameini einstaklinga sem telji sig vera sérstaka (e. unique). Hún telur líka að 

hugmyndafræðilega séð, sé hægt að sjá fyrir sér einstaklinga aðskilda frá þeim 

samböndum sem sameina þá7.  

Útfrá  staðhæfingum Strathern og Eriksen má bæta því við sem Beauvoir segir 

um menningarlega og samfélagslega mótun kvenna, það er: „One is not born, but 

rather becomes, a woman“ (Beauvoir, 1949, bls. 330). Óhætt er að segja þessar 

yfirlýsingar haldist í hendur þegar litið er til kynímynda og kynhlutverka margra kvenna 

í Pakistan. Álit ótal margra kvenna á sjálfum sér í Pakistan er mjög neikvætt og eru 

þessar slæmu sjálfsímyndir taldar ýta undir ofbeldi gegn þeim. Þetta er meðal annars 

einn þeirra þátta sem karlaveldið hefur í för með sér. Þessar konur líta margar á sig 

                                                       
7 'Society' is seen to be what connects individuals to one another, the relationships between them. We 

thus conceive of society as an ordering and classifying, and in this sense a unifying force that gathers 

persons who present themselves as otherwise irreducibly unique. Persons receive the imprint of society 

or, in turn, may be regarded as changing and altering the character of those connections and relations. 

But as individuals, they are imagined as conceptually distinct from the relations that bring them 

together. (Strathern, 1988, bls. 12-13) 

sem „óöruggar, ófullkomnar, gagnslausar og áhrifalitlar án karlmanna" (Niaz, 2003 í P. 

A. Ali og Gavino, 2008, bls. 201). 

P. A. Ali og Gavino (2008) taka saman kenningar Galles og Cornell og Dobash og 

Dobash (1985; 1979 í P. A. Ali og Gavino, 2008, bls. 199) um kynhlutverk og kynímyndir 

kvenna og karla sem geta ýtt undir heimilisofbeldi og styðja ennfremur hugmyndir um 

að fyrirfram ákveðin menningarleg hlutverk tengd karlaveldi séu til staðar. 

Sets of cultural rules and values guide the behaviours of members of the 
society. Role expectations within a culture may also support violence. 
Males are expected to be "masculine" characterized by machismo, bravery 
and courageousness. Females are expected to be "feminine" characterized 
by fragility, timidity, and submission. It would appear that males would 
posses greater power and females be the weaker sex. (Galles og Cornell, 
1985; Dobash og Dobash, 1979 í Ali og Gavino, 2008, bls. 199)  

 
Þrátt fyrir aukna menntun og aukin atvinnutækifæri kvenna í Pakistan er ennþá 

meirihluti þeirra sem helga líf sitt menningarlega skilgreindum hlutverkum eiginkvenna 

og mæðra (Zakar o.fl., 2013, 8). Margar þessara kvenna þurfa að uppfylla ákveðin 

skilyrði svo að þær geti talist „góðar konur“. Hvernig á „góð kona“ til að mynda að haga 

sér? Í mörgum íhaldssömum samfélögum eiga konur að takmarka hlutverk sitt innan 

veggja heimilisins. Þeim er ætlað að helga líf sitt uppbyggingu heimilisins og umsjá 

fjölskyldunnar (Ayyub, 2000, bls. 237-28 í Zakar, Zakar og Kraemer, 2013, bls. 8). 

Samkvæmt T. S. Ali o.fl. (2011, bls. 2-3) getur „góð kona“ verið menntuð og ómenntuð. 

Persóna góðrar konu á að vera:  

Óeigingjörn, róleg, umburðarlynd, samúðarfull, áreiðanleg, skipulögð, hæf 
til málamiðlunar, góður gestgjafi sem viðheldur góðum samböndum. Ætlast 
er til þess af góðri konu að hún sinni húsverkum, annist börnin sín, 
eiginmann og tengdafólk. Þegar þörf er á því þarf hún að verða sér út um 
aukatekjur fyrir heimilið. Hún á að fela tilfinningar sínar, halda aftur af 
skoðunum sínum og fórna eigin draumum (T. S. Ali, o.fl. 2011, bls. 2-3). 

 

Þegar upp er staðið á konan að sjá til þess að dagurinn gangi smurt fyrir 

eiginmanninn (Zakar o.fl., 2013, bls. 9). Dæmi er um það að karlar beiti konur sínar 

andlegu ofbeldi ef þær hafa ekki sinnt „skyldum sínum“ heimavið eftir að 

eiginmaðurinn kemur heim úr vinnu (Rashid, Moonzajer, Mumtaz og Zaheer, 2012, bls. 

22).  

Visweswaran (2010, bls. 49) vitnar í etnógrafíu Parsons um konur og börn, að 

kyn sé afsprengi menningar. Svo virðist sem að karlar eigi auðveldara með að stjórna 

konum ef þær eru sérstaklega skilgreindar með einum eða öðrum hætti, það er að 

segja sem eiginkona, dóttir, móðir og svo framvegis. Parsons (1913, bls. 55 í 

Visweswaran, 2010, bls. 51) bætir því við að „hin nýja kona“ (e. „the new woman“) sé 

ekki skilgreind sérstaklega og falli ekki undir fyrirfram ákveðið hlutverk. „Hin nýja kona“ 

vilji ekki eingöngu vera án húsbónda, hún vilji ekki lengur vera dóttir eða eiginkona. Hin 

nýja kona vill deila valdinu sem karlmenn hafa eignað sér. 

Hugtakið frá Parsons, „hin nýja kona“ er einkar áhugavert að skoða í samhengi 

við konur og þau völd sem sumar konur hafa í Pakistan. Weiss (2010, bls. 65) fjallar um 

að konur sem hafa aðgang að völdum í Pakistan geti sjálfar tekið ákvörðun um það 

hvort þær beri slæðu (e. veil) sem hylja, þær geti leitað sér að vinnu óháð atvinnugrein 

og þær ráði því hversu mörg börn þær eignast. Þær geta haft áhrif á ákvarðanir 

ríkisvaldsins og nýtt sér stöðu sína til að berjast fyrir bættri stöðu kvenna í landinu. 

Weiss (2010, bls. 65) leggur ennfremur áherslu á það að til þess að bæta valdastöðu  

kvenna í Pakistan þarf rödd þeirra að fá öruggan hljómgrunn bæði innan heimilisins og 

utan þess. Háttsettar konur í Pakistan hafa í auknum mæli látið í sér heyra og tekið þátt 

í uppbyggingu stofnana samfélagsins en konur innan allra stétta í Pakistan hafi átt 

erfiðast með að tjá sig og hafa áhrif innan mikilvægustu stofnunar samfélagsins, sem er  

fjölskyldan (Weiss, 2010, bls. 65). Weiss (2010, bls. 65) bætir jafnframt við að 

fjölskyldan gegni án nokkurs vafa veigamiklu undirstöðu hlutverki í pakistönsku 

samfélagi. Fjölskyldan sem stofnun er samofin hinum opinbera vettvangi. Hún telur 

einnig að ef að konur í Pakistan eigi að hafa einhver völd í stærra samhengi þurfi þær 

að bæta stöðu sína inn á heimilinu  (Weiss, 2010, bls. 67). 

Í þessu samhengi er mikilvægt að koma inn á skilgreininguna á valdi. Eins og 

áður hefur komið fram er fjöldi kvenna í Pakistan háðar eiginmönnum sínum, bæði 

efnahags- og félagslega. Líta má svo á að ef ákvarðunartakan innan heimilisins dreifist 

jafnt á báða aðila bæti margar konur valdastöðu sína. Þetta er jafnframt í samræmi við 

baráttu íslamskra femínista fyrir bættum efnhagslegum réttindum kvenna innan íslam 

(Marranci, 2008, bls. 119). Ennfremur eins og Zia (2009) kom inn á er markmiðið með 

íslömskum femínisma að efla stöðu múslímskra kvenna og veita þeim aukið vald (e. 

empower). Við þetta má bæta tilvísun Strathern (1988, bls. 72) í Rosaldo (1971, bls. 41) 

sem sagði að „konur upplifa vald og fá tilfinningu fyrir eigin verðleika ef þær sjá sér 

fært að ná út fyrir takmarkanir heimilisins. Hvort sem þær ganga inn í veröld karla eða 

skapa sér eigin sess í samfélaginu (e. „women gain power and a sense of value when 

they are able to transcend domestic limits, either by entering the men's world or by 

creating a society unto themselves“) (bls. 41). 

3 Heimilisofbeldi 

Heimilisofbeldi hefur víðtæk áhrif á líf margra kvenna er fyrir því verða. Það hefur áhrif 

á sjálfstæði þeirra, framleiðni þeirra og einnig áhrif á hæfni þeirra til að skapa sér og 

börnum sínum öruggt og farsælt líf. Heimilisofbeldi getur einnig haft alvarlegar og 

neikvæðar afleiðingar á heilsu kvenna sem geti jafnvel dregið þær til dauða (Mahsud, 

2007, bls. 9) 

Umfjöllunnin um heimilisofbeldi er nátengd ofbeldi gegn konum og stúlkum í 

heiminum. Líkt og kemur fram í skýrslu UNICEF  (2000, bls. 2) um heimilisofbeldi gegn 

konum og stúlkum segir að ofbeldi gegn þeim sé „alþjóðleg farsótt sem drepur, pyntar 

og lemstrar; líkamlega, sálfræðilega, kynferðislega og fjárhagslega“. Ofbeldi gegn 

konum er merki um gróf mannréttindarbrot þar sem algjör afneitun er á jafnrétti, 

öryggi, virðuleika, sjálfsvirðingu og rétti þeirra til að njóta grundvallar frjálsræðis.  

Talið er að 38% kvenna sem myrtar eru í heiminum sé bein afleiðing 

heimilisofbeldis (World Health Organization, 2013), birtingarmynd heimilisofbeldis er 

aftur á móti ekki eins allsstaðar. Rawstorne (2002 í Giddens, 2006, bls. 221) fullyrðir að 

heimilisofbeldi sé algengasti glæpurinn sem bitni á konum. Þær eru í meiri hættu að 

verða fyrir ofbeldi af hendi karlmanns í eigin fjölskyldu heldur en frá ókunnugum. 

Ofbeldi gegn konum er til staðar í öllum löndum heimsins og er óháð, „menningu, 

stétt, menntun, efnahag, þjóðfélagshópum og aldri“ (UNICEF, 2000, bls. 2). Flest 

samfélög fordæma það með einhverjum hætti en ótal menningarhefðir og gildi leyfa 

ofbeldinu að viðgangast. Vegna þess hve heimilisofbeldi er falið og á sér stað að mestu 

innan einkarýmis fólks og fjölskyldu er ákaflega torvelt að draga það fam í dagsljósið og 

fjalla um það með opnum hætti. Í ofanálag er erfitt að skrásetja og rannsaka 

heimilisofbeldi vegna þess hve viðkvæmt, leynt og persónulegt það er (Hajjar, 2004, 

bls. 8) 

Ef litið er til ástæðna heimilisofbeldis þá er engin ein ástæða  sem getur útskýrt 

nákvæmlega kynbundið ofbeldi. Heimilisofbeldi er samspil margra, ólíkra 

stofnannabundinna samfélags- og menningarþátta sem hafa gert konur sérstaklega 

varnarlausar gegn ofbeldi sem þær verða fyrir. Allir þessir þættir bera sögulegan 

vitnisburð um að það sé valdaójafnvægi milli karla og kvenna (UNICEF, 2000, bls. 7). 

Mikilvægt er að skoða hvernig heimilisofbeldi er skilgreint. Samkvæmt Miller 

(2005 í Munirkazmi og Moyhuddin, bls. 2) segir að „heimilisofbeldi sé mynstur  

hrottalegrar hegðunar eins eða beggja aðila í nánu sambandi svo sem hjónabands, 

fólks í ástarsambandi, fjölskyldu, vina og fólks í sambúð“ (e. „Domestic violence is as a 

pattern of abusive behaviors by one or both partners in an intimate relationship such as 

marriage, dating, family, friends or cohabitation“).  

3.1 Viðhorf og birtingarmynd heimilisofbeldis í Pakistan 

Í Pakistan er heimilisofbeldi talið algengt. Eins og kemur fram í skýrslu Human Rights 

Watch (1999, í Ali og Gavino, 2008, bls. 198) er talið að 70% til 90% kvenna í Pakistan 

verði fyrir heimilisofbeldi á einhverjum tímapunkti á lífsleiðinni. Þar í landi eru dæmi 

um líkamlegt ofbeldi maka s.s. nauðganir innan hjónabands, sýruárásir eða 

annarskonar brunaárásir af hendi fjölskyldumeðlima og jafnframt heiðursmorð. 

Líkamlegt heimilisofbeldi er sjaldan talið glæpur og ekki talið alvarlegt nema það endi 

með morði eða tilraun til manndráps (P. A. Ali og Gavino, 2008, bls. 198). 

Birtingarmyndir  heimilisofbeldis eru margvíslegar og breytilegar eftir 

samfélögum. Viðhorf og upplifun fólks á heimilisofbeldi er um leið mismunandi eftir 

fólki, fórnarlömbum og gerendum hvorutveggja. Í þessu sambandi má benda á 

áhugaverð atriði sem koma fram í rannsókn Fikree, Razak og Durocher (2005, bls. 56) á 

viðhorfi karla til heimilsofbeldis gegn konum. Í rannsókninni kom í ljós að næstum 

helmingur karla í Karachi, fjölmennustu borg Pakistan, töldu það vera sinn réttur að 

berja eiginkonur sínar. Í sömu rannsókn (Fikree o.fl., bls. 52) kemur fram að karlmenn 

hafi beitt eiginkonur sínar ofbeldi vegna framkomu hennar, það er að segja að hún hafi 

óhlýðnast eiginmanni sínum og/eða ekki virt óskir hans, vanvirt föður og móður 

eiginmanns síns og/eða farið út til hitta fjölskyldu sína eða vini án þess að fá leyfi frá 

eiginmanni sínum. 65 prósent aðspurðra karla í rannsókninni urðu sem börn vitni að 

barsmíðum gegn mæðrum sínum. 

Í  Pakistan er heimilisofbeldi, í mörgum tilfellum álitið sem einkamál fólks vegna 

þess að það á sér stað  innan heimilisins (P. A. Ali og Gavino, 2008, bls. 198). Fram 

kemur í skýrslu Human Rights Watch (1999 í P. A. Ali og Gavino 2008, bls. 202) að 

almennt sé skoðunin í Pakistan sú að heimilisofbeldi eigi ekki upp á borð dómstóla og 

þar þyki heimlisofbeldi gegn eiginkonum meira að segja vera eðlilegt mál. 

Yasmine Hassan (1995 í Hajjar, 2004, bls. 30) veitir því athygli að þegar refsilög 

eru ekki til staðar og bæði lögregla og dómarar líta á heimilisofbeldi sem einkamál 

fjölskyldna frekar en glæp fellur heimilisofbeldi í besta falli undir almenn borgaraleg 

málefni. Fjöldi kvenna í Pakistan sem verður fyrir alvarlegu heimilisofbeldi gerir sér 

stundum ekki grein fyrir því að ofbeldi gegn þeim sé refsiverður glæpur (Patel, 2003, 

bls. 113). Þær konur sem vita að ofbeldi er glæpur og tilkynna það óttast að þeim verði 

refsað af fjölskyldu eiginmannsins og/eða þær missi börnin sín (T. S. Ali o.fl. 2011, bls. 

106).  

Bæði Mernissi og Sharabi (1995; 1988 í Hajjar, 2004, bls. 31) segja það vera á 

ábyrgð ríkisvaldsins að setja lög, reglur og refsingar sem takast á við heimilisofbeldi. 

Ríki sem ekki verja þegna sína gegn heimilisofbeldi og taka ábyrgð á málunum hefur 

misheppnast sem ríki þegar kemur að þessu málefni. Með því að takast ekki á við 

heimilisofbeldi eru ríki meðvirk með fjölskyldum karlaveldis. Hajjar (2004, bls. 31) bætir 

við að slíkar aðstæður þar sem lítið er tekið á þessum málefnum valdi því að 

heimilisofbeldi þrífist sem endranær (Hajjar, 2004, bls. 31). 

Hajjar (2004, bls. 30)  fjallar um heimilisofbeldi sem afbrot í Pakistan og segir 

að: „Þrátt fyrir háa tíðni heimilisofbeldis í Pakistan er friðhelgi löglega samþykkt og 

samfélagslega umborin“ (e.„Despite the high incidence of intrafamily violence in 

Pakistan,impunity is legally sanctioned and socially tolerated“) (bls. 30). Ef svo fer að  

heimilisofbeldi sé tekið fyrir í glæpadómstól fellur það undir „Qisas og Diyat“8 

reglugerðina frá 1990. Reglugerð sú byggir á íslömskum refsilögum sem kveða á um 

manndráp, tilraun til manndráps og glæpi sem valda líkamlegu tjóni“ (Gottesman, 

1992; Human Rights Watch, 1999, í Hajjar, 2004, bls. 30). Reglugerðin geri það að 

verkum að heimilisofbeldi er skilgreint sem glæpur gegn einstaklingum frekar en gegn 

ríkinu.  

Þegar konu eru veittir áverkar eða hún myrt af fjölskyldumeðlim kemur oft upp 

sú staða að yfirvöld í Pakistan neita að rannsaka málið og/eða sækja gerandann til 

saka. Sum mál æxlast þannig að „ofbeldið er réttlætt sem lögmætt viðbragð við 

alvarlegri og skyndilegri ögrun“ (e. „...violence is  excused as a legitimate response to 

“grave and sudden provocation“) (Hajjar, 2004, bls. 30).  

                                                       
8 Qisas (e. retribution) má þýða sem endurgjald eða refsingu  og diyat (e. restitution) merkir endurreisn 

eða fá eitthvað endurheimt (Hajjar, 2004, bls. 30). 

3.2 Íslam og  heimilisofbeldi 

Það er því óhjákvæmilegt að tala um Íslam þegar umræðan um Pakistan, karlaveldi og 

heimilisofbeldi er upp á borðinu. Eins og áður hefur komið fram er íslam ríkistrú 

Pakistan og í því samhengi er gagnlegt  að tala um heimilisofbeldi og skoða hvernig það 

sé skilgreint ásamt því að fjalla um hvernig umfjöllunin er innan íslam. Kausar og 

Hussain (2011, bls. 96) segja að eftir hryðjuverkaárásir á vesturlönd síðasta áratug 

hefur umræðunni um heimilisofbeldi og Íslam vaxið fiskur um hrygg  

Það hefur sýnt sig í gegnum söguna að trúin hefur verið blóraböggull manna 

þegar kemur að réttlætingu hverskonar ofbeldis. Dæmi eru um það að karlmenn sem 

beita maka sína ofbeldi réttlæti verknað sinn með vísun í trúartexta (Macey, 1999, bls. 

48-55 í Zakar o.fl., 2013, bls. 2).  Samkvæmt Kausar og Hussain (2011, bls. 97) fjallar 

vers 4:34 í Kóraninum um konur og samskipti hjóna. Þau halda því fram að ólíkar 

túlkanir á þessu versi séu til  en samkvæmt hefðbundinni túlkun á því kemur fram að 

eiginmanni sé heimilt að slá léttilega til konunnar hafi hún ekki hlustað á viðvaranir 

hans um hegðun hennar. Kausar og Hussain (2011, bls. 96) koma með annað dæmi og 

telja að tilvísun í umrætt vers hafi veitt mönnum ákveðna réttlætingu á hegðun sinni. 

Raunin er sú að bæði í Kóraninum og Sunnah (e. „the traditional teachings of Islam 

through the Prophet Muhammad,...“) er ofbeldi gegn konum ekki leyfilegt heldur sé 

það fordæmt. Að auki er vert að taka fram að metorð einstaklings innan Íslam eru ekki 

metin útfrá kyni heldur útfrá gjörðum hans (Rabbani, Qureshi og Rizvi, 2008, bls. 420) 

Í samfélögum múslíma er hugmyndin um að konur og karlar séu ójöfn innan 

heimilisins tekin úr shari’a. Túlkunin á shari’a er oftar en ekki karllæg sem verður til 

þess að karlar tileinka sér völd yfir konum innan fjölskyldunnar (Hajjar, 2004, bls. 7). 

Hajjar (2004, bls. 32) telur að í löndum þar sem trúarlög eru samofinn uppbyggingu 

þjóðríkis megi sjá merki um að réttindi margra kvenna verða undir vegna túlkana á 

trúarreglum íhaldssamra kjósenda. Þessir kjósendur hafa oft tangarhald á yfirvöldum 

og geta þeir með einum eða öðrum hætti haft bein áhrif á stefnumál stjórnvalda. Hún 

segir ennfremur að samfélög sem telja sig stafa ógn af réttindum kvenna eru ekki 

eingöngu bundin við samfélög múslíma. Hún heldur fram að öll réttindi bæði karla og 

kvenna séu afmörkuð af ráðandi túlkun á trúarreglum sem eru samofnar lögum 

þjóðríkisins. Þær hugmyndir um meinta ógn kvennréttinda sem eru við líði í mörgum 

samfélögum múslíma megi rekja til  tiltekinnar túlkunnar á shari’a.  Hajjar (2004, bls. 

32) bætir við að íhaldssamir íslamistar stuðli að því að viðhalda slíkri túlkun á 

ummræddum lögum og vill hún meina að ríki sem upphefja og samþykkja shari’a með 

þessum hætti séu ábyrg fyrir því að refsa ekki gerendum í slíkum málum. Hún segir líka 

að ríki eins og Pakistan veiti trúarleiðtogum og sérstökum stofnunum vald yfir lögum 

og reglum sem kveða sérstaklega á um fjölskylduhagi. Ríkisvaldið setur þó skilyrði fyrir 

þessu valdi sem séu þau að umræddir aðilar reyni að stuðla að stöðugleika í 

samfélaginu. Hajjar (2004, bls. 32) ályktar að slíku fyrirkomulagi fylgi því að margar 

konur eru sviftar grunnréttindum sem þýði að þær eiga margar erfitt með að leita sér 

aðstoðar og viðeigandi verndar. Human Rights Watch (1999, bls. 42 í Hajjar, 2004, bls. 

30)  minnist á mál þar sem réttað var yfir manni sem myrti dóttur sína og ungan mann. 

Hæstiréttur í Lahore taldi athæfi mannsins vera réttlátt vegna þess að fórnarlömbin 

sýndu af sér ósiðsamlega hegðun sem ekki væri látin viðgangast í íslömsku ríki 

Pakistan. Maðurinn var sýknaður af öllum ákærum.  

Hajjar (2004, bls. 30) vill meina að Pakistan sé gott dæmi um þjóðríki sem 

framfylgi strangri og íhaldssamri túlkun á shari’a þar sem ákvæðum shari’a er framfylgt 

með miskunarlausum hætti. Hún vitnar í Shaheed (1998 í Hajjar, 2004, bls. 30) og segir 

að Í gegnum tíðina hafi  margar ríkisstjórnir Pakistan tekið upp ólíkar „nýjungar“ er lúta 

að shari’a sem hafi verið gagnrýndar fyrir það að stangast á við boðskap Kóransins. 

Hajjar (Hajjar, 2004, bls. 30) segir að Pakistan sé samkvæmt þessu dæmi um klerkaveldi 

(e. theocrasy) sem hún segir að geti haft í för með sér það að gagnrýnisraddir í Pakistan 

geti átt undir högg að sækja, þeim refsað, kúgaðar og samfélagslega fordæmdar. Hajjar 

(2004, bls. 32) kemur einnig inn á það að shari’a er framfylgt með ólíkum hætti í 

múslíma samfélögum og í mörgum tilfellum er túlkunin á shari’a sú að mörg þjóðríki 

réttlæta hömlur á réttindum kvenna og í versta falli afneita þeim. Hún dregur þá 

ályktun að slíkt framferði  leiði það af sér að margar konur eigi á hættu að verða frekar 

berskjaldaðar fyrir heimilisofbeldi en ella.  

3.3 Er karlaveldi orsök heimilisofbeldis? 

Líkt og áður hefur komið fram eru ótal margar hliðar á heimilisofbeldi og er engin ein 

leið rétt eða röng til að rannsaka ástæður þess. Kenningar um karlaveldi og 

heimilisofbeldi þurfa að fá rökstuddan hljómgrunn. Það sem átt er við með því er það 

eins og áður hefur verið minnst á að femínismi er öflugt tól í því að skoða ofbeldi gegn 

konum sérstaklega í menningarheimum þar sem margar þeirra hafa lítið sem ekkert 

vald. Konur á vesturlöndum hafa mun meira vald9 í dag heldur en áður fyrr og því eru 

kenningar um karlaveldi kannski að einhverju leiti ekki viðeigandi til að rannsaka 

heimilisofbeldi á vesturlöndum, aðrir vega þyngra (Kurst-Swanger og Petcosky, 2003, 

bls. 47 í Tracy, 2007, bls. 579).  

„All oppression creates a state of war“ (Beauvoir, 1949, bls. 849), „öll kúgun 

elur af sér stríðsástand“. Ef karlaveldi kúgar konur þá er þessi fullyrðing Simone De 

Beauvoir réttmæt. Nýleg dæmi sýna að viðhorf sumra femínista sé það að 

heimilisofbeldi sé bein afleiðing karlaveldis. „Heimilisofbeldi er afleiðing karlaveldis og 

hluti af kerfisbundnum aðferðum til að viðhalda stöðu karlmennskunar innan 

heimilisins og úti í samfélaginu (e. „domestic violence is a consequence of patriarchy, 

and part of a systematic attempt to maintain male dominance in the home and in 

society”) (Knickmeyer, Levitt, Horne o.fl. 2003 í Tracy 2007, bls. 576). Þetta viðhorf er í 

samræmi við kenningar sem útskýra útbreiðslu og ástæður heimilisofbeldis samkvæmt 

Niaz (2003 í Rabbani o.fl., 2008, bls. 422). Þar kemur fram að árásarhneigð sé 

eftirsóknarverður eiginleiki karlmennskunnar. Dæmi eru um að ef sumar konur auka 

með einhverju móti styrk sinn á sviði menntunar eða fjárhagslega reyni sumir karlmenn 

að endurheimta stjórnina með því að misþyrma konunni með einum eða öðrum hætti 

eða þangað til hún gefur eftir10.  

Ef litið er til fyrrnefndar yfirlýsingar Simone de Beauvoir og hún sett í samhengi 

við Hajjar (2004) má hæglega sjá rökin fyrir „stríðsástandinu“ sem karlaveldi í Pakistan 

elur af sér. Hajjar (2004, bls. 7) bendir á að heimilisofbeldi tengist sterklega með 

beinum hætti þeim ójöfnuði sem fyrirfinnst milli karla og kvenna. Hún heldur því fram 

að lögmæti kynjaójöfnuðar á sumum stöðum ásamt baráttunni sem felst í því að fá 

ójafnrétti kynjanna viðurkennt valdi því að erfitt sé að takast á við heimilisofbeldi sem 

                                                       
9 Valdið í þessu samhengi er svipað og áður hefur verið minnst á að konur séu ekki háðar karlmönnum í 
kringum sig. 
10 This is in concurrence with theories that explain the prevalence and occurrence of violence. It is 

reported that males are considered as macho beings and aggression is an important trait. If men sense a 
loss of control—for example, if the woman somehow gets stronger educationally or economically—they 
try to regain control by battering or other forms of violence until she surrenders (Niaz, 2003 í Rabbani, 
Qureshi og Rizvi, 2008, bls. 422) 

samfélagsvandamál. Hajjar (2004, bls. 7) styrkir rök frekar og segir að sumsstaðar sé 

öflug mótspyrna gegn hugmyndum um að konur og karlar eigi að vera jöfn innan 

fjölskyldunnar. Hún ályktar svo að eðlilega verði stigsskipun (e. hierarchial) innan 

fjölskyldunnar ef ójöfnuðurinn er til staðar og er því hún bæði álitin sem náttúruleg og 

heilög (e. „naturally and/or divinely“) (2004, bls. 7). 

Heise (1994 í UNICEF, 2000, tafla 3, bls. 7) tekur saman marga þætti sem eru 

taldir viðhalda heimilisofbeldi í karlaveldi. Þessum þáttum er skipt í 4 flokka: 

Menningarlega, efnahagslega, lagalega og pólítíska. Allir þessir þættir eiga að 

endurspegla karlaveldi með einum eða öðrum hætti.  

Þeir þættir sem koma fyrir í flokki menningar eru meðal annars: Menningarlegar 
skilgreiningar á viðeigandi kynhlutverkum, væntingar til hlutverka í 
samböndum, trú á meðfædda yfirburði karla, viðhorfið að fjölskyldan falli 
undir einkarými og sé undir stjórn karlmannsins og samþykki þess að ofbeldi 
sé aðferð til að leysa úr vandamálum.  

Undir efnhagslega flokkinn má nefna að: Konur eru körlum fjárhagslega háðar, 
skortur er á aðgengi að fjármunum og lánstrausti fyrir konur og takmarkaður 
aðgangur kvenna að atvinnu og menntun.  

Lagalegir þættir sem helst ber að nefna eru: Léleg lagaleg réttarstaða kvenna, 
óskýrar lagalegar skilgreiningar á nauðgun og heimilisofbeldi og skortur á 
lagaskilningi á meðal kvenna.  

Í síðasta flokkinum sem snýr að pólítískum þáttum er vert að minnast á: Lágt 
hlutfall fulltrúa kvenna í valdastöðum svo sem pólítík, fjölmiðlum og á 
sviðum lögfræði og læknisfræði, heimilisofbeldi er ekki tekið af nógu mikilli 
alvöru, viðhorf til fjölskyldunnar að hún falli undir einkarými og hún sé 
óviðkomandi yfirráðum ríkisins og takmörkuð þáttaka kvenna í pólitískri 
skipan.  

 

Það er alls ekki hægt að halda því fram að þó að heimilisofbeldi þrífist í 

karlaveldi að allir karlar beiti konur ofbeldi, síður en svo. Eins og kemur fram í Ezell 

(1998, bls. 39 í Tracy 2007, bls. 578) segir að karlaveldi sé ekki ábyrgt fyrir einstökum 

ofbeldisgjörðum karla gegn eiginkonum sínum heldur sé það umhverfi karlaveldis og 

meðvirkni samfélagsins sem viðhaldi ofbeldinu. Útfrá þessu er áhugvert að hafa 

hugmyndir Eriksen (1995, bls. 49) um atbeini (e. agency) fólks til hliðsjónar. Hann 

heldur því fram að atbeini gefi það til kynna að fjöldi fólks viti hvenær það framkvæmir 

en geri sér ekki endilega grein fyrir afleiðingum gjörða sinna. 

Mahsud (2007, bls. 58) komst að þeirri niðurstöðu að hátt í 60 prósent 

aðspurðra, bæði karlar og konur líti svo á að karlar séu menningarlega æðri (e. 

superior) og virtari heldur en konur. Með slíku hugarfari er áhættan aukin á því að 

konur verði fyrir kynbundnu ofbeldi á fullorðinsárum. Kenningin sem Mahsud (2007, 

bls. 58) leggur fram er sú að þegar börnum, bæði strákum og stelpum eru sköpuð 

fyrirfram ákveðin samfélags- og menningarleg kynhlutverk læra mörg þeirra það að 

stúlkur séu  drengjum óæðri. Mahsud (2007, bls. 58) ályktar svo að almennt viðhorf til 

kvenna verði slæmt vegna þessa, þær verði minna metnar sem þýði að það sé í lagi að 

koma fram við þær sem annars flokks mannverur. Að lokum segir hún að hættan sé sú 

að ofbeldi gegn konum verði álitið sem réttur karla og því verði ekki litið á ofbeldi gegn 

konum sem brot á annari manneskju. 

4 Niðurstöður 

Í þessari ritgerð var lagt upp með að svara spurningum um heimilisofbeldi í karlaveldi 

og skoða af hverju Pakistan sé almennt talið karlaveldi. Einnig var ætlunin að skoða 

áhrif  heimilisofbeldis og karlaveldis á kynímyndir og kynhlutverk kvenna Pakistan. Í 

ritgerðinni var fjallað um heimilisofbeldi sem andlegt, líkamlegt og/eða kynferðislegt 

kynbundið ofbeldi eiginmanns eða annars náins karlmanns gagnvart konu.  

Nokkrar fyrirfram gefnar hugmyndir voru lagðar fram fyrir ritgerðina. Þær 

hugmyndir sem lagt var upp með voru þær að ofbeldi gegn konum í Pakistan sé  

útbreitt vandamál og að sé Pakistan kjörinn vettvangur til að rýna í dæmi um 

karlaveldi. Þar sé heimilisofbeldi  einkamál sem á sér stað innan rýmis fjölskyldunnar.  

Til þess að rýna í hugmyndir um karlaveldi og heimilisofbeldi voru kenningar 

innan femínisma notaðar. Ásamt því að fara yfir ástæður þess af hverju femínisminn er 

hentugt tól til rannsókna á heimilisofbeldi var einnig fjallað um það hvers vegna 

mannfræðin er vel til þess fallin að nálgast umfjöllunina um heimilisofbeldi og 

karlaveldi. Helstu kostir femínismans eru að innan femínismans er áhersla lögð á það 

að skoða valdatengsl, samskipti kynjanna og ójöfn valdahlutföll. Fram kom að  

líffræðilegur munur er á milli kynjanna en hann útskýri ekki nægilega vel félagslegan 

mismun á kynjunum. 

Stiklað var yfir sögu femínisma og sambands hans við heimilisofbeldi. Við 

sjónarhorn (e. feminist perspective) femínismans sem snýr að heimilisofbeldi er 

áherslan lögð á að sýna fram á að vandamál í gagnkynhneigðum samböndum er það að 

karlar beiti konur sína ofbeldi.  

Áherslur mannfræðinnar á heimilisofbeldi voru settar þannig fram að innan 

mannfræðinnar, sérstaklega í samanburðarmannfræði er litið á samfélög sem ólíkar 

hliðstæður af hvort öðru.  Markmiðið er að kanna vandamál sem tengjast mannlegri 

tilveru. Sé litið til þess hve útbreitt heimilisofbeldi er um allan heim var tilvalið að fjalla 

um það sem vandamál sem tengist mannlegri tilveru. 

Fjallað um íslamskan femínisma í tengslum við Pakistan og var það talin 

mikilvægur þáttur í þessum efnum. Íslamskur femínismi rekur grundvallar rök sín til 

Kóransins þar sem fram kemur að allar manneskjur eigi að vera jafnar. Flestar konur 

sem eru múslímar og aðhyllast femíníska hugmyndafræði eru mótaðar af alþjóðlegum 

og frjálslyndum femínisma en áherslurnar eru á íslam og nútímavæðingu. Íslamskur 

femínismi aðgreinir femínista frá þeim hefðbundnu. Staða og stefna  íslamsks 

femínísma í Pakistan var til umfjöllunar ásamt þróun hans þar í landi. Rætt var um 

baráttu íslamskra femínísta gegn karlaveldinu, her- og íslamvæðingu í Pakistan í 

sögulegu samhengi þar sem að trúarlögin, Hudood voru ofarlega í umræðunni. 

Gagnrýni íslamskra femínista á vestrænan femínisma var til umræðu en helsta 

gagnrýnin á hann var sú að tilhneigingin sé oft sú að túlka atbeini og trúarathafnir 

kvenna í samfélögum múslíma sem kúgun vegna þess að þær falla ekki að vestrænum 

hugmyndum um frelsi og sjálfstæði. Í Pakistan virkar íslamskur femínismi sem mótsvar 

við vestrænum femínisma og virkar hann á eigin forsendum frekar en viðbragð við 

vestrænum femínisma. Í því liggur svarið við því hvers vegna íslamskur femínismi er 

betur til þess fallinn að skoða kúgun kvenna í samfélagi eins og Pakistan.   

Rýnt var í hugmyndir og kenningar um karlaveldi og leitast var við að útskýra og 

gera grein fyrir því. Skoðaðar voru kenningar eldri fræðimanna um karlaveldi og 

hvernig hugmyndinni um karlaveldi var haldið á lofti sem jákvæðu menningar- og 

samfélags einkenni. Stuðst var við lýsingu Tracy (2007, bls. 576) á hugtakinu patriarchy, 

að karlaveldi vísi í veldi karla, að þeir fari með yfirráð og að karlaveldi fylgi kynhlutverk 

sem gefur körlum vald yfir konunum. Stuðst var við breytur (Mahsud, 2007, bls. 39) 

sem einkenna karlaveldi en þær eru: Völd til karla til að taka ákvarðanir, stjórn og vald 

yfir eignum fjölskyldna, yfirráð yfir athafnasemi barna og eiginkvenna og viðhorfoð að 

eiginkonur séu eign karlmanna en ekki lífsförunautar. Rök voru færð fyrir því að 

skilgreina megi karlaveldi sem menningu og hvernig það viðheldur félagslegum 

siðvenjum. 

Pakistan og saga stjórnskipunar þar var til umfjöllunar. Einna helst var fjallað 

um þróun íslamvæðingar  þar í landi og stofnun shari’a lagakerfis. Hershöfðinginn Zia 

ul-Huq var áberandi í umræðunni en hann átti stóran þátt í því að koma á shari’a 

dómskerfi og íslamvæða stjórnarfyrirkomulag landsins. Stjórnvöldum þar hefur ekki 

tekist að stemma stigu við heimilisofbeldi vegna þess hve refsiramminn þar er óskýr. 

Stjórnvöld þar hafa lengi verið gagnrýnd fyrir metnaðarleysi í þessum málum. 

Metnaðarleysið birtist einna helst í:  

Skorti á þjónustu og aðstoð við fórnarlömb heimilisofbeldis. Til að mynda er 
skortur á endurhæfingu fyrir fórnarlömb heimilisofbeldis, mörg 
kvennaathvörf bjóða ekki upp á þjónustu fyrir börn svo sem umönnun, 
kennslu eða meðferðarúrræði. Þjálfun starfsfólks í kvennaathvörfum í 
Pakistan er ábótavant og eru margar konur sem þurfa að snúa aftur til síns 
heima vegna þess  að margar hafa í  engin önnur hús að venda, svo eitthvað 
sé nefnt. 

 Útfrá þessu var dregin fram birtingarmynd karlaveldis í Pakistan og dæmi tekin 

til að rökstyðja málið. Ákvörðunartaka karlmanna á heimilum vegur þungt í að viðhalda 

karlaveldinu í Pakistan og eru margar konur sem þurfa að reiða sig á karlmenn bæði 

samfélagslega og fjárhagslega. Jafnframt eru dæmi um það að margir karlar líta á konur 

sem annars eðlis en þeir. Fjölskyldan er almennt talin mikilvægasta félagsstofnunin í 

Pakistan og skipta ákvarðanir innan fjölskyldunnar mikilu máli. Í mörgum tilfellum þurfa 

konur að fá leyfi frá mönnum sínum til að taka þátt í ýmiskonar athöfnum enda líti  þær 

margar svo á að þær séu eign eiginmanna sinna. Ímynd karlmennskunar er mikilvæg í 

Pakistan og fyrir mörgum er eftirsóknarvert hlutverk að teljast drottnunargjarn en 

þeirri stöðu er gjarnan haldið uppi með sýnilegum hætti svo sem með ofbeldi gegn 

konu á almennum vettvangi. Margir menn óttast að þeir verði að athlægi líti þeir út 

fyrir að vera undir stjórn konunnar. Ímyndin út á við skiptir því verulegu máli óháð því 

hvernig staða þeirra er í raun og veru. Karlaveldið í Pakistan teygir anga sína útfyrir 

veggi heimilisins sem rekja má að miklu leyti til íslamvæðingarinnar. Lög og reglur bitna 

á mörgum konum með neikvæðum hætti og verða margar þeirra fórnarlömb laga þar 

sem skilin á milli nauðgunar og kynlífs með samþykki eru óskýr. Jafnframt var fjallað 

um dæmi úr heimi háskólasamfélagsins í Pakistan og hvernig menning karlaveldisins 

getur haft áhrif á rannsóknir. 

Í kaflanum um kynímyndir og kynhlutverk kvenna í karlaveldi var lagt upp með 

að rýna í atbeini kvenna í karlaveldi Pakistan og jafnframt skoða áhrif karlaveldis á 

kynímyndir og kynhlutverk kvenna. Fyrst var farið í að rýna í sambönd einstaklinga og 

hvernig fólk hegðar sér í hópum almennt og útskýrt að maðurinn sé í eðli sínu 

félagsvera. En ástæðan er sú að langflestir alast upp í fjölskylduhópum af einhverju 

tagi. Hugtakið „social person“ kom við sögu. Það er að maðurinn sé afurð samfélagsins 

og að hið mannlega í okkur verði til vegna samskipta okkar við hið félagslega og 

samfélagslega í kringum okkur.  

 Í ritgerðinni var tilvísun Eriksen (1995, bls.49) í Leach (1967) mikilvægur 

punktur í umræðunni um samskipti fólks. Þar kom fram að einstaklingurinn sé ekki 

minnsta einingin sem mannfræðingar rannsaki heldur sé það sambandið á mili tveggja 

einstaklinga sem megi líta á sem minnstu byggingareiningu samfélagsins.  

 Sjálfsálit margra kvenna í Pakistan telst neikvætt. Talið er að kynhlutverk sem 

karlaveldi setji fólki ýti undir ofbeldi. Karlar eiga að bera merki um „karlmennsku“ og 

konur eiga að vera kvenlegar og sýna undirgefni. Kröfur er gerðar til margra kvenna svo 

þær teljist „góðar konur“. Hlutverk þeirra er að sjá til þess að dagurinn gangi smurt 

fyrir eiginmanninn. Ójafnvægi er á milli háttsettra og lágt settra kvenna í Pakistan. 

Mikilvægt var að skilgreina vald í þessum kafla til að útskýra hvernig bæta megi 

valdastöðu kvenna í Pakistan. Vegna þess hve fjölskyldan sjálf er mikilvæg stofnun í 

Pakistan var niðurstaðan sú að konur og karlar þurfi að dreifa ákvörðunarréttinum inn 

á heimilinu ásamt því að bæta þurfi efnahagsleg réttindi kvenna.  

Síðasti kafli ritgerðarinnar var um heimilisofbeldi og skilgreiningu á því. Í fyrsta 

hluta kaflans var  fjallað almennt um heimilisofbeldi í heiminum en heimilisofbeldi er 

óháð menningu, stétt, menntun, efnahag, þjóðfélagshópum og aldri. Konur eru í 

langstærstum meirihluta fórnarlömb heimilisofbeldis í heiminum. Erfitt er að rannsaka 

það vegna þess hversu viðkvæmt og falið heimilisofbeldi er. 

í öðrum hluta kaflans um heimilisofbeldi voru viðhorf fólks og birtingarmynd 

heimilisofbeldis í Pakistan skoðuð. Heimilisofbeldi er algengt í Pakistan en talið er að 70 

til 90 prósent kvenna verði fyrir heimilisofbeldi á lífsleiðinni. Ofbeldi er „misalvarlegt“, 

dæmi eru um að um nauðganir innan hjónabands, brunaárásir og heiðursmorð. Fram 

kom að næstum helmingur karla í  Karachi, Pakistan líti svo að það sé réttur þeirra að 

berja eiginkonur sínar. Heimilisofbeldi þykir vera einkamál í Pakistan og margir telja 

það ekki eiga heima á borði dómstóla. Heimilisofbeldi þrífst sem endranær ef ríki 

takast ekki á við vandann. Það er á þeirra ábyrgð að refsa gerendum í þessum málum. Í 

Pakistan, þrátt fyrir háa tíðni heimilisofbeldis eru mörg dæmi um að gerendum sé ekki 

refsað. 

Þriðji hlutinn fjallaði um Íslam og heimilisofbeldi. Trúarbrögð hafa lengi vel 

verið blóraböggull manna þegar kemur að réttlætingu. Kóraninn er túlkaður með 

mismunandi hætti en ekkert bendir til þess að ofbeldi sé leyfilegt samkvæmt 



  

41 

Kóraninum heldur sé það fordæmt. Það er aftur á móti karllæg túlkun á shari’a sem 

virðist réttlæta ójöfnuð kynjanna. Ríki á borð við Pakistan sem samþykkja shari’a hamla 

og í versta falli afneita réttindum kvenna sem geri það að verkum að fjöldi kvenna eru 

berskjaldaðar fyrir heimilisofbeldi. 

Í síðasta hlutanum var reynt að svara því hvort að karlaveldi orsaki 

heimilisofbeldi. Margar kenningar reyna útskýra ástæður heimilisofbeldis og er engin 

þeirra röng. Það er þó margt sem bendi til þess að karlaveldi orsaki heimilisofbeldi með 

einum eða öðrum hætti. Sumir femínistar segja að heimilisofbeldi sé bein afleiðing 

karlaveldis. Ekki er það svo að allir karlmenn beiti konur sínar ofbeldi í karlaveldi og er 

karlaveldið ekki ábyrgt fyrir einstökum ofbeldisgjörðum. Það eru hinsvegar 

menningarlegir, efnahagslegir, lagalegir og pólitískir þættir sem enduspegla karlaveldi. 

Þessir þættir eru taldir viðhalda heimilisofbeldi í menningunni og réttlæta það. Trú á 

meðfædda yfirburði karla, takmarkaður aðgangur kvenna að atvinnu og menntun, léleg 

réttarstaða kvenna í lögum og lágt hlutfall kvenna í valdastöðum eru allt dæmi um 

umrædda þætti.   

Niðurstaðan er sú að í Pakistan á sér stað heimilisofbeldi gegn konum sem er 

réttlætt að vissu marki vegna hugmyndafræði karlaveldis. Menning karlaveldis setur 

konum jafnt sem körlum menningarlega skilgreind kynhlutverk og hefur 

heimilisofbeldið áhrif á kynímyndir kvenna. Heimilisofbeldið er afsprengi karlaveldis, í 

menningu karlaveldis þar sem karlmenn eru almennt taldir æðri en konur. 

